
Nunavik Art Alive (ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ ᑕᑯᒥᓇᕐᑐᓕᐊᕕᓂᖏᓪᓗ 
ᖃᕆᑕᐅᔭᑎᒍᑦ ᑕᑯᑦᓴᐅᑎᑕᐅᓂᖏᑦ) 

 

ᐃᓄᐃᑦ ᑕᑯᒥᓇᕐᑐᓕᐊᕕᓂᖏᓐᓄ ᑐᓐᖓᕕᒃ ᖃᕆᑕᐅᔭᑎᒍᑦ ᑕᑯᑦᓴᐅᑎᑦᓯᕕᑦᑖᖃᒻᒥᐅᓕᕆᕗᖅ ᐊᑎᓕᒻᒥᒃ ᐆᒥᖓ: 
Nunavik Art Alive. ᑖᑦᓱᒪ ᓴᕐᕿᑎᑕᐅᕐᖃᒥᐅᑉ ᑐᕌᕐᓂᕆᒐᓱᐊᕐᑕᖓ ᑕᑯᑦᓴᐅᑎᑦᓯᕙᓪᓗᓂ ᑌᑦᓱᒪᓂᑕᕐᓂᒃ 
ᖃᒻᒥᓂᑕᐅᓂᕐᓴᓂᓗ ᓄᓇᕕᒻᒥ ᓴᓇᓐᖑᐊᑕᕕᓂᕐᓂᒃ ᐸᑎᑦᑎᒐᓕᐊᕕᓂᕐᓂᓗ. ᑖᓐᓇ ᐱᒋᐊᓐᖓᐅᑎᕕᓂᖅ 
ᖃᐅᔨᔭᐅᓕᐅᒥᑎᑦᓯᓲᖅ ᑕᑯᒥᓇᕐᑐᓕᐅᕐᑎᓂᒃ ᑕᑯᒥᓇᕐᑐᓕᐊᕕᓂᕐᓂᓗ ᓱᕐᕃᔪᕕᓂᕐᓂᒃ ᓄᓇᕕᒻᒥᒃ - ᐃᓄᐃᑦ 
ᓴᓇᓐᖑᐊᑕᕕᓂᖏᑦ ᓂᐅᕐᕈᓯᕐᑕᐅᕙᓪᓕᐊᓕᕐᓂᕕᓂᖏᓐᓂᑦ - 1900-ᐄᑦ ᐊᕐᕌᒍᖏᑦᑕ ᐊᑯᓐᓂᖏᓐᓂᑦ ᐅᓪᓗᒥᒧᑦ 
ᑎᑭᑦᓱᒍ, ᐊᒥᓱᑲᓪᓓᓗ ᓴᓇᓐᖑᐊᑏᑦ ᓴᓇᓐᖑᐊᓲᒍᐃᓐᓈᓱᑎᒃ. 

ᐊᕐᕌᒎᑉ ᐅᖓᑖᓄᑦ ᐱᒐᓱᐊᒻᒪᕆᑦᑐᓄᑦ ᐱᓇᓱᐊᕐᑕᐅᓂᕕᓂᖓᓄᑦ ᐃᓄᐃᑦ ᑕᑯᒥᓇᕐᑐᓕᐊᕕᓂᖏᓐᓄᑦ ᑐᓐᖓᕕᖓᑕ 
ᐃᓗᐊᓂ, Nunavik Art Alive ᐱᐅᔪᐊᓗᓐᓂᒃ 
ᖃᐅᔨᒐᑦᓴᖃᓲᖅ ᓄᓇᕕᒻᒥᐅᑦ 
ᑕᑯᒥᓇᕐᑐᓕᐊᕕᓂᖏᓐᓅᓕᖓᔪᓂᒃ 
ᓴᓇᓐᖑᐊᑎᓅᓕᖓᔪᓂᓪᓗ. 

ᖃᕆᑕᐅᔭᐅᑉ ᓄᐃᑕᑎᑦᓯᕕᖓᑕ ᓯᕗᓪᓕᖓᓂ 
ᑕᒉᓐᓇᓗᑐᐊᐱᒃ ᑕᑯᔭᐅᒍᓐᓇᓲᑦ ᐊᕙᑏᑦ ᓄᓇᕕᒻᒥᐅᑦ 
ᖃᐅᔨᒻᒫᕆᔭᐅᑦᓯᐊᓱᑎᒃ ᓴᓇᓐᖑᐊᑏᑦ ᐅᓂᒃᑳᑕᐅᓂᖏᑦ; 
ᐊᕙᑎᓗ ᖁᓕᓪᓗᒋᐊᓪᓓᑦ ᓴᓇᓐᖑᐊᑏᑦ ᐅᓂᒃᑳᑕᐅᓂᖏᑦ 
ᑕᕐᕿᐅᓚᖓᔪᓂ ᐃᓚᒋᓕᐅᑎᑎᑕᐅᓛᕐᓂᐊᑐᑦ ᑖᒃᑯᓄᖓ 
ᐊᕙᑎᓄᑦ ᓴᓇᓐᖑᐊᑎᓄᑦ, ᓴᓇᓐᖑᐊᑎᓐᖑᖃᒻᒦᓗ 
ᐅᓄᒃᑳᑕᐅᓂᖏᑦ ᐃᓚᒋᓕᐅᑎᑎᑕᐅᖃᑦᑕᖏᓐᓈᓛᕐᓱᑎᒃ 
ᖃᕆᑕᐅᔭᐅᑉ ᑕᑯᑦᓴᐅᑎᑦᓯᕕᖓᓄᑦ ᐊᕐᕌᒍᕐᓂ ᙯᔪᓂ. 
ᑖᒃᑯᐊ ᓴᓇᓐᖑᐊᑎᓂᒃ ᐅᓂᒃᑳᑐᐃᑦ 
ᐊᑦᔨᖑᐊᕐᑕᖃᑐᐃᓐᓇᖏᑦᑐᑦ ᓴᓇᓐᖑᐊᑕᐅᖃᑦᑕᑐᕕᓂᕐᓂᒃ, 
ᑭᓯᐊᓂᓗᑦᑕᐅᖅ ᐃᓚᖃᕐᓱᑎᒃ ᓴᓇᓐᖑᐊᑐᕕᓃᑦ 
ᓴᓇᓐᖑᐊᑎᐅᓂᕐᒥᑎᒍᑦ ᐱᐅᓯᕆᖃᑦᑕᓯᒪᔭᖏᓐᓂᒃ.  

ᖃᕆᑕᐅᔭᐅᑉ ᓄᐃᑕᑎᑦᓯᕕᖓᑕ ᐃᓗᐊᓂ ᐃᓚᒋᔭᐅᒻᒥᔪᖅ PDF-ᒦᑦᓱᓂ ᓴᓇᓐᖑᐊᑕᐅᕙᑦᑐᕕᓂᕐᓂᒃ ᓇᓗᓀᕐᓯᓂᖅ 
ᑐᑭᓯᓐᓇᑎᑦᓱᒋᓪᓗ ᓴᓇᓐᖑᐊᑕᐅᕙᑦᑐᕕᓃᑦ 1964-ᒥᑦ 1989-ᒧᑦ ᓄᐊᑕᐅᒪᑦᓱᑎᒃ ᐃᓚᒌᓴᒃᑯᓄᑦ; 
ᐊᑑᑎᓚᐅᕐᓯᒪᓐᖏᓗᑐᑦᓯᐊᑕᑦᑎᓂᒃ ᐱᕕᖃᕐᑎᓯᔪᑦ ᑕᑯᒋᐅᕈᓐᓇᑎᓪᓗᑕ ᐸᑎᑦᑎᒐᓕᐊᖑᕙᑦᑐᕕᓂᓕᒫᑦᓯᐊᓂᒃ 
ᓄᓇᕕᒻᒥᐅᓄᑦ ᓴᓇᓐᖑᐊᑎᓄᑦ ᑌᑦᓱᒪᓂ ᐱᒻᒪᕆᐊᓗᑎᒍᑦ ᐸᑎᑦᑎᒐᓕᐅᕐᐸᑐᕕᓂᐅᓕᕐᑎᓗᒋᑦ. 

ᑕᑯᑦᓴᐅᑎᑦᓯᓂᒻᒪᕇᑦ ᐃᓚᖃᕐᓱᑎᒃ ᓄᓇᕕᒻᒥᐅᑦ ᓴᓇᓐᖑᐊᐸᑦᑕᕕᓂᖏᓐᓂᒃ ᓴᓇᓐᖑᐊᑎᓂᓪᓗ 
ᐊᓪᓚᖁᑎᓕᐊᖑᓯᒪᒻᒥᔪᑦ “Exhibitions”-ᓚᔫᑉ ᓇᓛᓂ, ᑖᒃᑯᐊᓗ ᓴᓇᓐᖑᐊᑕᐅᓕᓃᑦ 1966-ᒥᑦ 2010-ᒧᑦ 
ᐱᓯᒪᔪᑦ. 

"Explore the Art History"-ᓚᔫᑉ ᓇᓛ ᖃᐅᔨᒐᑦᓴᑕᓕᒃ ᐅᖄᑦᓱᓂᓗ ᓄᓇᕕᒻᒥ ᐱᐅᓯᐅᓯᒪᔪᓂᒃ 
ᑕᑯᒥᓇᕐᑐᓕᐅᕐᓂᒨᓕᖓᔪᓂᒃ.  

ᖃᕆᑕᐅᔭᐅᑉ ᓄᐃᑕᑎᑦᓯᕕᖓᑕ ᐃᓗᐊᓂ Nunavik Art Alive ᓯᕗᓪᓕᐹᑦᓯᐊᖑᕗᖅ ᓄᓇᕕᓕᒫᒥ 
ᐱᓇᓱᐊᕋᑦᓴᐅᑎᓪᓗᒍ ᑲᔪᓯᑎᑕᕕᓂᐅᑦᓱᓂ ᐃᓄᐃᑦ ᑕᑯᒥᓇᕐᑐᓕᐊᕕᓂᖏᓐᓄᑦ ᑐᓐᖓᕕᖓᓂ, ᑖᓐᓇᓗ 
ᐱᒋᐊᕐᑎᑕᐅᒌᓚᐅᕐᓯᒪᑦᓱᓂ ᖃᕆᑕᐅᔭᑎᒍᑦ ᑕᑯᑦᓴᐅᑎᑦᓯᕕᐊᕈᐊᐱᒃ Inuit Art Alive -ᒨᓕᖓᔪᓂᒃ ᔫᓂ 2009-

ᒥ, ᑖᓐᓇ ᑕᑯᑦᓴᐅᑎᑦᓯᔪᒻᒪᕆᒃ 
ᓴᓇᓐᖑᐊᐸᑦᑕᕕᓂᖏᓐᓂᒃ 50 ᒥᑦᓵᓃᑦᑐᑦ ᑲᓇᑕᒥᐅᑦ 
ᐃᓄᑐᐃᓐᓇᐅᓱᑎᒃ ᓴᓇᓐᖑᐊᑏᑦ ᑌᒪᓐᖓᓗ 
ᓴᓇᓐᖑᐊᓲᒍᐃᓐᓈᓱᑎᒃ 60-ᓂ ᐊᕐᕌᒎᓯᒪᓕᕐᑐᒥᓂᑦ. 

ᓄᓇᐅᓛᓕᕐᒥᔪᖅ ᐱᓇᓱᐊᕐᑕᐅᓛᕐᓂᐊᑐᖅ ᐃᓄᐃᑦ 
ᑕᑯᒥᓇᕐᑐᓕᐊᕕᓂᖏᓐᓄᑦ ᑐᓐᖓᕕᒃ ᖃᕆᑕᐅᔭᑎᒍᑦ 
ᑕᑯᑦᓴᐅᑎᑦᓯᕕᓕᐅᕐᓗᒍ ᓄᓇᑦᓯᐊᕗᑦ. ᖃᐅᔨᒪᔭᐅᒋᐊᓖᑦ 
ᖃᕆᑕᐅᔭᑎᒍᑦ ᑕᑯᑦᓴᐅᑎᑦᓯᕕᒻᒦᓛᕐᑐᑦ ᐃᓗᓕᖃᓛᕐᑐᑦ 
ᖃᐅᔨᓴᖃᑦᑕᓂᑯᕕᓂᖓᓄᑦ ᕿᐊᑐ ᐃᒃᓗᓕᐅᕐᑎᐅᑉ 
ᓄᓇᑦᓯᐊᕘᕐᒥᐅᖅ, ᕿᐊᑐᓗ ᐃᓕᓐᓂᐊᓱᓂ ᑳᓪᑕᓐ 
ᐃᓕᓐᓂᐊᕕᕐᔪᐊᖓᓐᓂ ᐋᑐᕚᒥ. ᕿᐊᑐ 
ᓯᕗᓪᓕᐹᑦᓯᐊᒍᕗᖅ ᑲᓇᑕᒥᐅᔭᐅᑦᓱᓂ ᐃᓄᑐᐃᓐᓇᐅᓱᓂ 
ᐃᓕᓐᓂᐊᕕᕐᔪᐊᒥ ᐃᓕᓐᓂᐊᕇᕈᑎᑖᕋᓱᐊᕐᓱᓂ 

ᑕᑯᒥᓇᕐᑐᓕᐅᕐᓂᐅᑉ, ᑐᓴᕐᓂᑐᓕᐅᕐᓂᐅᑉ ᐊᑐᐊᒐᓕᐅᕐᓂᐅᓗ ᐱᐅᓯᕆᓯᒪᓕᕐᑕᖏᓐᓂᒃ.  

ᖃᕆᑕᐅᔭᑎᒍᑦ ᑕᑯᑦᓴᐅᑎᑦᓯᕕᒻᒥ ᑕᑯᒋᐊᕈᓐᓇᐳᑎᑦ the Nunavik Art Alive-ᒨᓕᖓᔪᓂᒃ ᐅᓇ ᓇᕐᓂᓗᒍ:  
www.inuitart.org/exhibitions/nunavikartalive. 
 

 

***** 

ᓄᑖᑦ ᐃᓄᒃᑎᑑᕐᓱᑎᒃ ᐱᐊᕋᕐᓅᓕᖓᔪᑦ ᕿᒥᕐᕈᐊᓕᐊᕕᓃᑦ  

 

ᒫᑦᓯᐅᕋᑖᓚᐅᕐᑐᒥ, ᐊᕙᑕᖅ ᐱᐅᓯᑐᖃᓕᕆᕕᒻᒥ 
ᐊᑐᐊᒐᓐᖑᑎᑕᐅᑎᑦᓯᕕᒃ ᕿᒥᕐᕈᐊᓕᐊᓐᖑᑎᑕᐅᑎᑦᓯᓚᐅᔪᕗᖅ 
ᑐᖓᓕᕆᓕᕐᑕᖓᓂᒃ ᐃᓄᒃᑎᑑᕐᓱᓂ ᐱᐊᕋᕐᓄᑦ ᐅᑭᐅᖃᓐᖏᑐᓄᑦ 
ᓯᑕᒪᐅᔪᓐᖏᒐᕐᑐᓄᑦ ᐅᑭᐅᓕᓐᓅᓕᖓᔫᓐᓂᒃ. ᕿᒥᕐᕈᐊᓕᐊᕕᓂᖅ 
ᐊᓪᓚᖑᐊᕐᑕᐅᖄᕐᑐᕕᓂᖅ ᐃᓄᒃᔪᐊᒥᐅᒧᑦ ᖃᕆᑕᐅᔭᑎᒍᑦ 
ᑕᑯᒥᓇᕐᓯᓕᑎᕆᔨᒧᑦ ᓄᓐᖓ ᐃᖃᓗᒃ ᑐᕆᔅ-ᒧᑦ. 

ᓄᑖᖅ ᕿᒥᕐᕈᐊᖅ ᐊᑎᓕᒃ ᐃᓄᐃᑦ ᓴᓇᕐᕈᑎᖏᑦ 
ᐃᓕᓐᓂᐊᑎᑦᓯᔪᖅ ᐱᐊᕋᕐᓂᒃ ᖃᓄᖅ ᐃᓕᑕᕐᓯᒍᓐᓇᒪᖔᑕ 
ᐊᑦᓰᒍᓐᓇᒪᖔᑕᓗ ᐃᓄᒃᑎᑐᑦ ᐊᑦᔨᒌᓐᖏᑐᓂᒃ ᑌᑦᓱᒪᓂᑕᕐᓂᒃ 
ᖃᒻᒥᓂᑕᐅᓂᕐᓴᓂᓗ ᓴᓇᕐᕈᑎᓂᒃ ᐊᑐᕐᑕᐅᓂᐸᐅᓲᒍᑦᓱᑎᒃ 
ᓄᓇᕕᒻᒥᐅᓄᑦ ᐊᖑᑎᓄᑦ ᐊᕐᓇᓄᓪᓗ. 

 

 

 

 

 

 

ᐃᓗᓕᓪᓚᕆᖏᑦ Nunavik Art Alive ᖃᕆᑕᐅᔭᑎᒍᑦ 

 

 

 

 

 

 

 

 

ᓴᓇᕐᕈᑏᑦ ᕿᒥᕐᕈᐊᑉ ᓯᓚᑉᐱᐊᖓ 
© ᐊᕙᑕᖅ ᐱᐅᓯᑐᖃᓕᕆᕕᒃ  

ᓯᕗᓪᓕᐅᓚᐅᔪᔪᖅ ᑖᒃᑯᓈᓐᓂ ᕿᒥᕐᕈᐊᓕᐊᕕᓃᓐᓂ 
ᕿᒥᕐᕈᐊᖑᕐᑎᑕᐅᓚᐅᔪᕗᖅ 2010 ᐅᑭᐊᑦᓴᖓᓐᓂ, 
ᐊᑎᖃᕐᓱᓂ ᐃᓕᓴᐅᑏᑦ ᑭᑎᑦᔪᑎᓂᒃ. ᕿᒥᕐᕈᐊᖅ ᑕᑯᑎᑦᓯᔪᖅ 
ᐱᐊᕋᕐᓂᒃ ᐃᓄᒃᑎᑐᑦ ᖃᓄᖅ ᑭᑎᑦᓯᒋᐊᒥᒃ ᐊᑕᐅᓯᕐᒥᒃ 
ᖁᓕᒧᑦ ᑭᑎᑦᔪᑎᓂᒃ, ᐊᓪᓚᖑᐊᕐᓯᒪᔪᕐᑕᖃᕐᑎᓗᒍ ᓄᓇᕕᐅᑉ 
ᐆᒪᔪᖁᑎᖏᓐᓂᒃ. 

ᐊᒥᓲᓂᕐᓴᒪᕇᑦ ᑖᒃᑯᓇᓐᖓᑦ ᕿᒥᕐᕈᐊᓂᑦ ᐱᔭᐅᓯᒪᓕᕐᑐᑦ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓄᑦ, ᑲᑎᕕᒃᑯᓗ ᕿᒥᕐᕈᐊᓂᒃ 
ᐃᕐᐸᑎᑦᓯᓯᒪᓕᕐᓱᑎᒃ ᐊᒥᓱᒐᓛᓄᑦ ᓄᓇᕕᒻᒥ ᐯᕆᑦᓯᕕᓐᓄᑦ. 

ᑕᕐᕿᓂ ᙯᔪᓂ, ᐊᒥᓲᓐᖏᑑᒐᓗᐊᓂᒃ ᐊᓯᖏᓐᓂᒃ 
ᕿᒥᕐᕈᐊᖑᕐᑎᓯᓂᖃᓛᕐᓂᐊᑐᖅ ᑖᒃᑯᓄᖓ ᒪᕐᕈᐃᓄᑦ 
ᐃᓚᒋᔭᐅᔪᓂᒃ. ᐊᑕᐅᓯᐅᓈᕐᑎᑎᓪᓗᒋᑦ ᕿᒥᕐᕈᐊᑦ ᐊᕙᑕᖅ 
ᐱᐅᓯᑐᖃᓕᕆᕕᒻᒥᑦ ᓂᐅᕕᐊᕆᔭᐅᒍᓐᓇᑐᑦ ᐊᑐᓂᑦ $16.95-
ᕌᕐᑎᓗᒋᑦ (ᑖᓯᖓ ᐊᐅᓚᒍᑎᖓᓗ ᐃᓚᐅᓐᖏᑐᖅ 
ᐊᑭᓕᐊᕕᓂᕐᒥ). 

ᐅᕝᕙᓘᓐᓃᑦ ᖃᐅᔨᑎᑦᓯᓗᑎᑦ ᑕᓂᐊᓪ ᓰᕐ-ᒥᒃ ᐅᖄᓚᕕᒋᓗᒍ ᐅᕗᖓ: 1-800-361-5029, ᐅᐃᒍᖓ 250, 
ᐅᕝᕙᓘᓐᓃᑦ ᖃᐅᔨᒋᐊᒃᑲᓂᕈᒪᒍᕕᑦ ᖃᕆᑕᐅᔭᑎᒍᑦ ᐊᓪᓚᕕᒋᓗᒍ ᐅᕗᖓ: daniellecyr@avataq.qc.ca 

 

***** 

 

ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓗ ᑮᓇᐅᔭᕐᑖᑎᑕᐅᓛᕐᑐᑦ 
ᓇᓗᓀᕐᑕᐅᓂᖏᑦ 

 

ᒫᑦᓯ 8, 9, 10-ᒥᓪᓗ 2011-ᒥ, ᑕᕝᕙᓂ ᐊᕐᕌᒍᕐᒥ ᑐᑭᑖᕆᔩᑦ ᓄᓇᕕᒻᒥᐅᓅᓕᖓᔪᓂᒃ ᑮᓇᐅᔭᓂᒃ 
ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓗ - ᐅᑯᐊ ᑐᑭᑖᕆᔨᐅᑎᓪᓗᒋᑦ: ᒪᕐᕉᒃ ᓄᓇ 

ᕕᒻᒥᐅᒃ ᑕᑯᒥᓇᕐᑐᓕᐅᕐᑏᒃ, ᑐᓴᕐᓂᑐᓕᐅᕐᑏᒃ ᐊᑐᐊᒐᓕᐅᕐᑏᓘᓐᓃᑦ ᐊᒻᒪᓗ ᐊᑕᐅᓯᖅ ᐃᓄᑐᐃᓐᓇᐅᖏᑦᑐᖅ 
ᑕᑯᒥᓇᕐᑐᓕᐅᕐᑎ, ᑐᓴᕐᓂᑐᓕᐅᕐᑎ ᐊᑐᐊᒐᓕᐅᕐᑎᓘᓐᓃᑦ - ᑲᑎᓚᐅᔪᕗᑦ ᑲᖏᕐᓱᔪᐊᕐᒥ ᐱᖓᔪᒋᓕᕐᑕᖓᓐᓂᒃ 
ᓇᓪᓕᑳᒋᐊᕐᑐᓱᑎᒃ ᑭᓇᒃᑯᑦ ᑮᓇᐅᔭᕐᑖᑎᑕᐅᓛᕐᒪᖔᑕ. ᓄᓇᕕᒻᒥᐅᓂᒃ ᑮᓇᐅᔭᖃᕐᑎᓯᓂᐅᓲᖅ, ᓴᐳᑦᔨᓯᒪᑦᓱᓂ 
ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓗ ᐱᓇᓱᐊᕈᒪᔭᖏᓐᓂᒃ ᓄᓇᕕᒻᒥᐅᑐᐃᓐᓇᓅᓕᖓᑦᓱᑎᒃ, 
ᐊᑐᐃᓐᓇᕈᕐᑎᑕᐅᓚᐅᔪᕗᖅ Conseil des Arts et des Lettres du Québec-ᑯᓐᓄᑦ (ᑯᐯᒻᒥ 
ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓗ ᑐᕐᖃᑕᕐᕕᖓ), ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓄᑦ ᐊᕙᑕᖅ 
ᐱᐅᓯᑐᑲᓕᕆᕕᒻᒧᓗ. 

2011-ᒨᓕᖓᔪᒥ ᑐᑭᑖᕆᔩᑦ ᓇᓪᓕᑳᕐᓯᒪᓕᕐᑐᑦ ᐊᑎᖏᓪᓗ ᑮᓇᐅᔭᕐᑖᑎᑕᐅᓛᕐᑐᐃᑦ ᓄᓇᕕᒻᒥᐅᑦ 
ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐊᕐᓂᒧᓪᓗ ᑮᓇᐅᔭᖁᑎᖏᓐᓂᑦ ᒫᓐᓇ ᐅᖃᕐᑕᐅᒍᓐᓇᓕᕐᑐᑦ. 

 

 

 

 

 

 

 

 

ᐃᓕᓴᐅᑏᑦ ᑭᑎᑦᔪᑎᓂᒃ  ᕿᒥᕐᕈᐊᑉ ᓯᓚᑉᐱᐊᖓ 
© ᐊᕙᑕᖅ ᐱᐅᓯᑐᖃᓕᕆᕕᒃ  

ᐃᓗᓕᖓ I-ᒨᓕᖓᔪᒥ ᑮᓇᐅᔭᓂᒃ ᓂᖏᕐᑎᓯᓂᕐᒧᑦ ᐃᑲᔪᕐᓯᐅᑎᑦᓴᓂᒃ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ 
ᐊᑐᐊᒐᓕᐅᕐᑏᓗ ᐱᓇᓱᐊᕈᒪᒐᔭᓐᖑᐊᑕᖏᓐᓄᑦ ᐃᓄᑑᓈᕐᑎᑐᓄᑦ ᐃᒻᒥᒎᕐᑎᑐᓄᓪᓗ. ᑕᕝᕙᓂ ᐊᕐᕌᒍᕐᒥ ᐃᓗᓕᖓ I-
ᒨᓕᖓᔪᒥ ᑮᓇᐅᔭᕐᑖᑎᑕᐅᓛᕐᑐᐃᑦ ᐅᑯᐊᖑᕗᑦ: 

• ᓯᓰᓕᐊ ᐊᕐᓇᑐᖅ ᓵᓐᑕ (ᑕᓯᐅᔭᕐᒥᐅᖅ) 
• ᑭᑎ ᐊᕐᓇᑐᖅ (ᑰᑦᔪᐊᒥᐅᖅ) 
• ᒨᓱᓯ ᑮᓐ (ᐊᐅᐸᓗᒻᒥᐅᖅ) 
• ᑖᓐ ᕗᐊᔨᔅᑦ (ᑰᑦᔪᐊᒥᐅᖅ) 
• ᓯᐊᓯ ᖁᖏᐊᖅ ᔫᓐᔅ (ᑰᑦᔪᐊᒥᐅᖅ) 
• ᔪᐊᓇᓯ ᑫᑦᑕᖅ (ᑲᖏᕐᓱᔪᐊᕐᒥᐅᖅ) 
• ᓗᐃᓴ ᑲᓈᕐᔪᐊᖅ (ᐃᕗᔨᕕᒻᒥᐅᖅ) 
• ᓵᕐᓪ ᑮᓚᓐ (ᒧᓐᑐᔨᐊ/ᖁᐊᕐᑕᒥᐅᖅ) 
• ᒫᑭ ᑭᐊᑌᓐᓇᖅ (ᒧᓐᑐᔨᐊ/ᑲᖏᕐᓱᔪᐊᕐᒥᐅᖅ) 

• ᓂᑯᓕᐊᑕ ᒥᐊᓱ ᕕᕆᓛᔅ (ᒧᓐᑐᔨᐊ/ᑰᑦᔪᐊᒥᐅᖅ) 
• ᑖᓐᔭ ᒥᐊᓱ (ᒧᓐᑐᔨᐊ/ᑰᑦᔪᐊᒥᐅᖅ) 
• ᑫᑉᔨᐊᓪ ᓄᔭᑭ ᐅᙯᑦᑐᖅ (ᒧᓐᑐᔨᐊᒥᐅᖅ) 
• ᐋᓂ ᐅᑉᐱᖅ (ᒧᓐᑐᔨᐊ/ᖁᐊᕐᑕᒥᐅᖅ)  
• ᐋᑕᒦᓇ ᐹᑦᔨᑦᔅ (ᒧᓐᑐᔨᐊ/ᑰᑦᔪᐊᒥᐅᖅ) 
• ᐄᑐᐊ ᓯᓅᐸ (ᑰᑦᔪᐊᒥᐅᖅ) 
• ᑎᐊᔨᒃ ᑕᒍᕐᓈᖅ (ᑰᑦᔪᐊᒥᐅᖅ) 
• ᒍᐃᓕᔅ ᑕᒍᕐᓈᖅ (ᑰᑦᔪᐊᒥᐅᖅ) 

 

ᐃᓗᓕᖓ II-ᐁ-ᒨᓕᖓᔪᖅ ᐊᕐᕌᒍᑕᒫᑦ ᓵᓚᖃᒍᑕᐅᓲᖅ ᐊᑕᐅᓯᕐᒧᑦ ᓄᓇᕕᒻᒥᐅᒧᑦ ᑕᑯᒥᓇᕐᑐᓕᐅᕐᑎᐅᓱᓂ, 
ᑐᓴᕐᓂᑐᓕᐅᕐᑎᐅᓱᓂ ᐊᑐᐊᒐᓕᐅᕐᑎᐅᓱᓂᓘᓐᓃᑦ, ᑖᓐᓇᓗ ᒪᕐᕉᓂ ᑕᕐᖀᓂ ᒧᓐᑐᔨᐊᒦᒍᓐᓇᑎᑕᐅᓲᒍᑦᓱᓂ 
ᖃᐅᔨᔭᐅᑎᑦᓯᓯᒪᒋᐊᕐᑐᓱᓂ ᑕᑯᒥᓇᕐᑐᓕᐅᕐᑎᐅᓂᕐᒥᓂᒃ, ᑐᓴᕐᓂᑐᓕᐅᕐᑎᐅᓂᕐᒥᓂᒃ ᐊᑐᐊᒐᓕᐅᕐᑎᐅᓂᕐᒥᓂᓘᓐᓃᑦ. 
ᓵᓚᖃᐅᑎᒃ ᐃᓚᖃᓲᖅ ᑕᒪᖏᓐᓂᒃ ᑮᓇᐅᔭᓂᒃ ᓂᖏᕐᑎᓯᓂᕐᒥᒃ ᐱᐅᓕᓂᐊᒐᖃᑦᓴᐅᑎᒋᔪᒥᓪᓗ ᐊᓂᕐᕋᖃᑫᓐᓇᓂᕐᒥᒃ 
ᒧᓐᑐᔨᐊᑉ ᐃᓪᓗᔪᐊᖏᑦᑕ ᐊᑯᕐᖓᓂ. ᑕᕝᕙᓂ ᐊᕐᕌᒍᕐᒥ ᓇᓪᓕᑳᕐᑕᐅᓯᒪᓕᕐᑐᖅ ᑕᑯᒥᓇᕐᑐᓕᐅᕐᑎ ᖁᒪᖅ ᒪᖏᐅᖅ 
ᐃᕗᔨᕕᒻᒥᐅᖅ. ᒧᓐᑐᔨᐊᒦᓐᓂᒥᓂ ᖁᒪᖅ ᑲᔪᓯᓛᕐᓂᐊᑐᖅ ᕿᒥᕐᕈᒋᐊᕐᑐᓯᒪᓗᓂ ᒥᖑᐊᕐᑕᐅᓯᒪᔪᓂᒃ 
ᐊᓪᓚᖑᐊᕐᑕᐅᓯᒪᔪᓂᓪᓗ, ᑕᒪᓐᓇᓗ ᐊᑑᑎᓛᕐᓱᓂᐅᒃ 2011 ᐅᑭᐊᑦᓴᖓᓐᓂ.  

ᐅᓇᓗ ᑭᖑᓪᓕᐹᖅ, ᐃᓗᓕᖓ II-ᐯ-ᒨᓕᖓᔪᖅ, ᐱᕕᑦᓴᖃᕐᑎᓯᓲᒍᓂᖓ ᐃᓄᑐᐃᓐᓇᐅᖏᑦᑐᓂᒃ 
ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᑐᓕᐅᕐᑎᓂᒃ ᐊᑐᐊᒐᓕᐅᕐᑎᓂᓪᓘᓃᑦ ᐊᑦᔨᐸᓱᖓᓂᒃ ᓅᓯᒪᑫᓐᓇᕋᔭᕐᑎᓗᒋᒃ 
ᓄᓇᓕᐅᒻᒥᔪᒥ ᒪᕐᕉᓂ ᓄᓇᕕᒻᒦᑑᓐᓂ ᓄᓇᓖᓐᓂ, ᓇᓗᓀᕐᓯᓯᒪᓕᕐᒥᔪᖅ ᑕᑯᒥᓇᕐᑐᓕᐅᕐᑎᒥᒃ ᑐᓴᕐᓂᑐᓕᐅᕐᑎᒥᓪᓗ 
ᑕᒥᓂᒃ ᑲᓛᕐᓅ-ᒥᒃ ᒫᕆ ᑯᑌ-ᒥᓪᓗ, ᑖᒃᑯᐊᓗ ᒪᕐᕉᓂ ᑕᕐᖀᓂ 2011 ᐊᐅᔭᖓᓐᓂ ᐁᑉᐸᖓ ᓯᕗᓪᓕᐅᑫᓐᓇᑐᖅ 
ᑲᖏᕐᓱᔪᐊᓕᐊᕐᑎᓗᒍ ᑭᖑᓪᓕᐅᑫᓐᓇᑐᕐᓗ ᐃᓄᑦᔪᐊᓕᐊᕐᑎᓗᒍ. ᑕᒥᓂᒃ ᑲᔪᓯᓛᕐᓂᐊᑐᖅ ᐱᓇᓱᐊᕐᓂᕆᓚᐅᔪᔭᕐᒥᓂᒃ 
ᑕᑯᒥᓇᕐᑐᓂᒃ ᒥᕐᓱᓂᕐᒥᒃ ᐊᑭᓐᓇᒥᐅᑕᓕᐅᕐᓂᒥᓪᓗ, ᒫᕆᑦᑕᐅᖅ ᐱᓇᓱᐊᓛᕐᓂᐊᑎᓪᓗᒍ ᐊᒥᓱᐃᓕᕿᖓᔪᒥᒃ 
ᑐᓴᕐᓂᑐᓕᐅᕐᓂᒥᒃ ᐃᓚᖃᕐᑎᓗᒍ 

ᓂᐱᓕᐅᑲᑦᑕᓂᕐᓂᒃ ᑲᑕᑦᔭᑐᓂᒃ. ᑖᒃᑯᐊ ᑕᒪᖏᒃ ᑕᑯᒥᓇᕐᑐᓕᐅᕐᑎ ᑐᓴᕐᓂᑐᓕᐅᕐᑎᓗ 
ᐱᕙᓪᓕᐊᑎᑦᓯᖃᑎᖃᒍᒪᒐᔭᓐᖑᐊᑑᒃ ᐱᓇᓱᐊᖃᑎᖃᖃᑦᑕᓂᕐᒥᒃ ᐃᓄᓐᓂᒃ ᓄᓇᓯᒪᔪᑐᖃᕐᓂᒃ. 

ᐅᓪᓗᖅ ᑭᖑᓪᓕᐹᒍᓛᓕᕐᒥᔪᖅ ᓄᕕᒻᐱᕆ 15, 2011-ᖑᕗᖅ ᑮᓇᐅᔭᕐᑖᕋᓱᐊᕐᓂᒧᑦ ᑭᖑᓪᓕᐅᓛᓕᕐᒥᔪᒥᑦ 
ᓄᓇᕕᒻᒥᐅᑦ ᑮᓇᐅᔭᖁᑎᖏᓐᓂᑦ ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓗ. 

ᑮᓇᐅᔭᕐᑖᒐᓱᐊᕈᑏᑦ ᑕᑕᕐᓴᒉᑦ ᐅᕙᓃᑦᑐᑦ. 

ᐊᐱᕐᓲᑎᑦᓴᖃᕈᕕᑦ ᑕᒪᑦᓱᒨᓕᖓᔪᓂᒃ, ᐅᖄᕕᖃᕐᓗᑎᑦ ᑲᒃᑯᐊ ᓇᓪᓕᖏᓐᓄᑦ: 

ᓵᒥ ᑲᓪᓚᒃ: 1-877-625-4845 ᐅᕝᕙᓘᓐᓃᑦ ᖃᕆᑕᐅᔭᑎᒍᑦ ᐊᓪᓚᕕᒋᓗᒍ ᐅᕗᖓ: s kudluk@makivik.org 

ᒫᕐᑏᓐ ᑐᕘᕐ: 1-800-361-5029, ᐅᐃᒍᖓ 243 ᐅᕝᕙᓘᓐᓃᑦ ᖃᕆᑕᐅᔭᑎᒍᑦ ᐊᓪᓚᕕᒋᓗᒍ ᐅᕗᖓ: 
mdufour@avataq.qc.ca. 

ᐊᑐᐊᒐᓕᐅᕐᑏᓗ ᑐᕐᖃᑕᕐᕕᖓᓐᓂᑦ - ᐊᕙᑕᖅ ᐱᐅᓯᑐᖃᓕᕆᕕᒃ - ᑎᕆᓪᓗᓕᐅᑦ (ᐁᕆᓕ) 2011 

6 

ᑕᑯᑦᓴᐅᑎᑦᓯᓂᖅ ᐃᓄᑦᔪᐊᒥ ᑕᑯᒥᓇᕐᑐᓕᐅᕈᓯᕐᒥᒃ ᖃᕆᑕᐅᔭᑎᒍᓪ ᑕᑯᒥᓇᕐᓯᓕᑎᕆᒍᓯᕐᒥᒃ 
 
ᑕᑯᑦᓴᐅᑎᑦᓯᓂᖃᓛᕐᓂᐊᑐᖅ ᐱᓇᓱᐊᓕᓂᕆᓕᕐᑕᖏᓐᓂᑦ ᐃᓕᓐᓂᐊᑏᑦ ᑕᑯᒥᓇᕐᑐᓕᐅᕐᓂᒧᑦ ᖃᕆᑕᐅᔭᑎᒍᓪᓗ 
ᑕᑯᒥᓇᕐᓯᓕᑎᕆᒍᓯᕐᒧᑦ ᐃᓄᑦᔪᐊᒥ ᒣ 7, 2011-ᒥ. 
 
ᐊᑎᖃᕐᓱᓂ Made in Inukjuak (ᐃᓂᕐᑕᕕᓂᖅ 
ᐃᓄᑦᔪᐊᒥ), ᑕᑯᑦᓴᐅᑎᑦᓯᓂᕐᒥ 
ᑕᑯᑦᓴᐅᔪᖃᓛᕐᓂᐊᑐᖅ ᖁᓕᐅᓐᖏᒐᕐᑐᑦ ᐃᓕᓐᓂᐊᑏᑦ 
ᑕᑯᒥᓇᕐᑐᓕᐊᕆᓕᓂᖏᓐᓂᒃ ᐃᓄᑦᔪᐊᑉ 
ᑕᑯᒥᓇᕐᑐᓕᐅᕐᕕᖓᓐᓂ, ᐃᓚᒋᔭᐅᑎᓪᓗᒋᑦ 
ᐃᓂᕐᑕᕕᓂᖏᑦ ᓯᑕᒪᑦ ᐃᓕᓐᓂᐊᑏᑦ 
ᖃᕆᑕᐅᔭᑎᒍᑦ ᑕᑯᒥᓇᕐᓯᓕᑎᕆᔩᑦ ᓄᓇᕕᒻᒥ 
ᐱᒋᐅᕐᓴᕕᒻᒥ. ᑕᑯᑦᓴᐅᑎᑦᓯᓂᖅ ᐃᓄᑦᔪᐊᒥᐅᓂᒃ 
ᐱᕕᖃᕐᑎᓯᓛᕐᓂᐊᑐᖅ ᐱᐅᑦᓴᐅᒐᕐᑎᓗᒋᑦ 
ᓂᐅᕕᕈᓐᓇᓗᑎᓗ ᐊᑦᔨᒌᓐᖏᑐᓂᒃ 
ᐊᔪᒉᑦᑐᖑᐊᒍᑦᓱᑎᓗ ᑕᑯᒥᓇᕐᑐᓕᐊᕕᓂᕐᓂᒃ 
ᐅᓪᓗᒥᓂᑕᐅᓂᕐᓴᐅᓕᕐᑐᓄᑦ ᓄᓇᕕᓕᒫᒥ 
ᑕᑯᒥᓇᕐᑐᓕᐅᕐᑎᓄᑦ. ᐃᓕᓐᓂᐊᑏᑦ ᖃᕆᑕᐅᔭᑎᒍaᑦ 
ᑕᑯᒥᓇᕐᓯᓕᑎᕆᒍᓯᕐᒥᒃ ᑕᑯᑦᓴᐅᑎᑦᓯᓛᕐᓂᐊᑐᐃᓪᓕ 
ᐃᓕᒃᑰᓗᑎᒃ ᓇᒻᒥᓂᖅ ᐃᓂᕐᑕᕕᓂᕐᒥᓂᒃ, 
ᐃᓂᕐᑕᕕᓂᕆᑦᓱᒋᑦ ᐃᓕᓐᓂᐊᓂᕐᒥᓂ; ᑖᒃᑯᓇᓂ 
ᐃᓚᒋᔭᐅᓛᕐᓂᐊᑐᑦ ᐊᑦᔨᖑᐊᑦ, ᐊᑦᔨᖑᐊᑦ 
ᐊᕙᓗᖏᑦ, ᐊᑭᓐᓇᒥᐅᑌᑦ ᐅᕕᓂᕈᐃᓪᓗ 
ᐊᓪᓚᖑᐊᕐᓯᒪᔪᕐᑕᖃᕐᓱᑎᒃ 
ᐃᓂᕐᑕᐅᒋᐊᓐᖓᑐᕕᓂᕐᓂᒃ, ᐃᓚᒋᔭᐅᒻᒥᑎᓪᓗᒋᑦ 
ᑕᑯᑦᓴᐅᓲᑦ ᓄᓇᓕᐅᑉ ᓄᓇᕕᓕᒫᓪᓘᓃᑦ ᐃᓗᐊᓂ: 
ᓄᓀᑦ ᓴᓇᒻᒪᖏᑦ, ᓄᓇ ᐱᐅᓯᕐᓱᑐᖅ ᐅᓂᒃᑳᑐᐊᓪᓗ. 
 
ᐃᓕᓐᓂᐊᑏᑦ ᖃᕆᑕᐅᔭᑎᒍᑦ ᑕᑯᒥᓇᕐᓯᓕᑎᕆᒋᐅᕐᓴᓂᕐᒧᑦ ᐅᑯᐊᖑᕗᑦ:

• ᓵᓖᓐ ᒍᐊᑦ, ᑰᑦᔪᐊᒥᐅᖅ 
(ᐃᓕᓐᓂᐊᕇᕐᓯᒪᔪᖅ) 

• ᒥᐊᔨ ᒨᓱᓯᐊᐱᒃ, ᑕᓯᐅᔭᕐᒥᐅᖅ 
(ᐃᓕᓐᓂᐊᕇᕐᓯᒪᔪᖅ)                                

• ᐁᕋ ᒪᕐᖄᓐ, ᑰᑦᔪᐊᒥᐅᖅ 
(ᓯᕗᓪᓕᒥ ᐊᕐᕌᒍᕐᑐᓕᕐᑐᖅ) 

• ᑉᕆᐊᑦ ᐸᓛᕐ, ᐃᓄᑦᔪᐊᒥᐅᖅ  
(ᓯᕗᓪᓕᒥ ᐊᕐᕌᒍᕐᑐᓕᕐᑐᖅ) 

 
 
ᐃᓕᓐᓂᐊᑏᓪᓕ ᑕᑯᒥᓇᕐᑐᓕᐅᕐᓂᒥᒃ ᐃᓘᓐᓇᑎᒃ ᐃᓕᓐᓂᐊᕇᒍᒫᕐᓂᐊᓱᑎᒃ ᐃᓗᓕᖓ II-ᒦᑦᑐᒥ, 
ᑕᑯᑦᓴᐅᑎᑦᓯᓛᕐᓂᐊᑐᑦ 9.25-ᓴᔭᐅᑦᓱᑎᒃ ᖃᑯᕐᓕᐅᓱᑎᒃ ᑕᑯᒥᓇᕐᑐᓕᐊᕕᓂᕐᒥᓂᒃ ᑖᒃᑯᐊᓗ ᑕᑯᒥᓇᕐᑐᓕᐊᕕᓂᖏᑦ 
ᐃᓚᖃᕐᓱᑎᒃ ᓄᓇᒥᓂᑕᕐᓂᒃ ᐆᑦᑑᑎᒋᓗᒋᑦ ᖁᓪᓕᓴᔭᖅ ᐆᒪᔪᕕᓃᓪᓗ ᐆᑦᑑᑎᒋᓗᒋᑦ ᑑᒐᔮᖅ, ᑐᒃᑑᑉ ᓇᕐᔪᖓ, 
ᐅᒥᖕᒪᐅᑉ ᓇᕐᔪᖓ, ᓴᐅᓂᖅ, ᕿᓚᓗᒐᐅᑉ ᓴᐅᓂᖏᑦ ᓇᑦᓯᔦᓪᓗ. ᐊᒡᒐᐅᑕᕐᒥᐅᑌᑦ, ᕿᑎᕐᓯᒥᐅᑌᑦ, ᓴᕝᕕᒥᐅᑌᑦ, 
ᓯᐅᑎᒻᒥᐅᑌᑦ, ᖁᖏᓯᕐᒥᐅᑌᑦ ᕿᓚᐅᕐᖑᔮᕈᐃᓪᓗ ᐃᓚᒋᔭᐅᓛᕐᓂᐊᑐᑦ ᑕᑯᒥᓇᕐᑐᓕᐊᕕᓂᕐᓃᓗᑎᒃ 
ᑕᑯᑦᓴᐅᑎᑕᐅᓛᕐᑐᓂ ᓂᐅᕐᕈᓯᕐᑕᐅᓗᑎᓗ ᑌᑲᓂ ᑕᑯᑦᓴᐅᑎᑦᓯᓂᕐᒥ. 

ᐃᓚᒋᔭᐅᑦᓱᑎᒃ ᐃᓕᓐᓂᐊᑎᑦᓯᔨᒥᒃ ᐃᑲᔪᕐᑎᒧᑦ ᓓᓇ ᓄᓗᑭᒧᑦ, ᐃᓕᓐᓂᑏᑦ ᑕᑯᒥᓇᕐᑐᓕᐊᕕᓂᕐᒥᓂᒃ 
ᑕᑯᑦᓴᐅᑎᑦᓯᖃᑕᐅᓛᕐᓂᐊᑐᑦ ᐅᑯᐊᖑᕗᑦ: 
 

• ᔮᓂ ᐃᓄᑉᐸᖅ, ᐅᒥᐅᔭᕐᒥᐅᖅ 
• ᓭᒪ ᐃᖃᓗᒃ, ᐊᑯᓕᕕᒻᒥᐅᖅ 
• ᐄᓓ ᑯᐊᓐᓇᓈᖅ, ᓴᓪᓗᒥᐅᖅ 
• ᒍᐃᓕ ᒧᐊᑲᓐ, ᑲᖏᕐᓱᐊᓗᑦᔪᐊᒥᐅᖅ 
• ᔨᐊᕗᔨ ᖃᓴᓪᓗᐊᖅ, ᐃᓄᑦᔪᐊᒥᐅᖅ 

• ᑌᕕᑎ ᓈᔅᑕᐴᑲ, ᐃᓄᑦᔪᐊᒥᐅᑎᖅ 
• ᒫᓯᐅ ᑯᐊᑕᓐ, ᐃᓄᑦᔪᐊᒥᐅᖅ 
• ᐸᐅᓗᓯ ᓄᓗᑭ, ᐃᓄᑦᔪᐊᒥᐅᖅ 
• ᑭᓗᐸ ᔪᐊᑦᓯ ᐃᓄᑉᐸᖅ, ᐅᒥᐅᔭᕐᒥᐅᖅ 

 
ᑕᑯᑦᓴᐅᑎᑦᓯᓂᖃᓛᕐᓂᐊᑐᖅ ᓄᓇᕕᒻᒥ ᐱᒋᐅᕐᓴᕕᐅᑉ ᐃᑎᕆᐊᕐᕕᖓᓐᓂ ᐊᓪᓕᖏᓱᖓᕐᑐᓂ ᒣ 7, 2011-ᒥ, 
ᕿᑎᕋᕐᒥᑦ ᓯᑕᒪᓐᖑᒧᑦ. 
 
*ᖃᐅᔨᒋᐊᒃᑲᓂᕈᒪᒍᕕᑦ ᐃᓕᓐᓂᐊᓂᐅᕙᑦᑑᑉ ᖃᕆᑕᐅᔭᑎᒍᑦ ᑕᑯᒥᓇᕐᓯᓕᑎᕆᒋᐅᕐᓴᓂᕐᒧᑦ ᑕᑯᒥᓇᕐᑐᓕᐅᕐᓂᐅᓪᓘᓃᑦ 
ᒥᑦᓵᓄᑦ, ᖃᐅᔨᑎᑦᓯᓗᑎᑦ ᐅᑯᐊ ᓇᓪᓕᖏᓐᓂᒃ: 
 

• ᓄᓇᕕᒻᒥ ᐱᒋᐅᕐᓴᕕᒻᒥ ᖃᕆᑕᐅᔭᑎᒍᑦ ᑕᑯᒥᓇᕐᓯᓕᑎᕆᒋᐅᕐᓴᓂᖅ ᐅᕗᖓ ᐅᖄᓚᓗᑎᑦ:  819-254-
8247 

• ᑕᑯᒥᓇᕐᑐᓕᐅᕐᓂᖅ ᐃᓄᑦᔪᐊᑉ ᑕᑯᒥᓇᕐᑐᓕᐅᕐᕕᖓᓐᓂ, ᐅᕗᖓ ᐅᖄᓚᓗᑎᑦ: 819-254-1082, 
ᖃᕆᑕᐅᔭᑎᒍᑦ ᑕᑯᒋᐊᕈᒪᒍᕕᑦ ᑕᑯᒥᓇᕐᑐᓕᐅᕐᕕᐅᑉ ᒥᑦᓵᓄᑦ, ᓇᕐᓂᓗᒍ ᐅᓇ. 
 

 

***** 

 

ᐊᑦᑑᐱᔮᕐᓂᖅ ᑕᑯᒥᓇᕐᑑᓱᓂ ᐊᔪᒉᑦᑐᖑᐊᒥᒃ, ᓴᓪᓗᓂᑦ 

 

ᐄᕙ ᑯᐊᓐᓇᓈᖅ, ᓴᓪᓗᓂ ᐃᓄᒻᒪᕇᑦ 
ᐃᓕᓐᓂᐊᑎᑕᐅᓂᖏᓐᓄᑦ ᑐᑭᒧᐊᕐᑎᓯᔨ, 
ᑌᒪᓐᖓᓕᒫᖅ ᐃᓱᒪᑦᓴᓯᐅᓲᖑᕗᖅ 
ᐱᓇᓱᐊᕈᒪᓕᕐᒥᔭᒥᓐᓂᒃ ᓄᓇᓕᒻᒥᓂ. ᐊᕐᕌᓂ 
ᐄᕙ ᐊᐱᕆᔪᕕᓂᐅᓚᐅᔪᔪᖅ ᓕᓐᑕ ᐱᑦᔭᒥᓂᒥᒃ, 
ᓕᓐᑕ ᐃᓄᒻᒪᕆᓐᓂᒃ ᐃᓕᓐᓂᐊᑎᑦᓯᔨ ᓴᓪᓗᓂ 
ᐃᓕᓐᓂᐊᑎᑦᓯᓯᒪᓕᕐᑐᖅ 2002-ᒥᓂᑦ, 
ᑖᓂᓯᕆᐅᕐᓴᑎᓯᑲᑦᑕᒍᓐᓇᕋᔭᕐᒪᖔᑦ ᐱᐊᕋᕐᓂᒃ 
ᐃᓅᓲᑦᑐᓂᓗ. ᐃᓐᑎᐊᒥᐅᔭᐅᒐᒥ, ᓕᓐᑕ 
ᐃᓱᒪᒐᓱᐊᓪᓗᐊᒐᓛᒐᓂ 
ᐃᓕᓐᓂᐊᑎᑦᓯᒍᒪᓯᔪᕕᓂᖅ ᑖᓂᓯᕈᓯᕐᓂᒃ 
ᐆᑦᑑᑎᒋᓗᒍ Banghra-ᒥᒃ, ᑖᓐᓇᓗ ᑖᓂᓯᕈᓯᖅ 
ᐃᓕᓐᓂᐊᓚᐅᕐᑕᕕᓂᕆᑦᓱᓂᐅᒃ 
ᐸᓂᐊᐱᐅᖏᓐᓇᓱᓂ, ᐊᓯᖏᓐᓂ ᑖᓂᓯᕈᓯᕐᓂᒃ 

 

 

 

 

 

 

 

ᓴᑭᐊᑦᓯᐊᑦ ᓴᓪᓗᒥᐅᑦ ᑖᓂᓯᕐᑎᐊᐲᑦ 

© ᑕᓃ ᕕᐊᓐ 

ᑕᑯᓐᓇᓯᒪᔭᕐᒥᓂᒃ ᑕᕐᕋᓕᔮᒥ ᐅᕙᓂ:  Bollywood-ᒥᒃ ᖃᒻᒥᐅᓚᐅᔪᔪᕐᓗ ᖃᐅᔨᒋᐅᕐᑐᕕᓂᐅᓚᐅᔪᑦᓱᓂ ᓂᒡᒋᒥᐅᑦ 
ᑕᕐᕋᓕᔮᒍᒻᒥᔪᒥ Slumdog millionnaire-ᒻᒥᒃ. 

ᑖᓂᓯᕐᓂᒥᒃ ᐃᓕᓐᓂᐊᑎᑦᓯᓂᖅ ᐱᒋᐊᕐᓂᖃᓚᐅᔪᔪᖅ ᖁᓕᓗ ᒪᕐᕈᓘᑦ ᓴᓪᓗᒥᐅᑦ 8-ᒥᑦ 14-ᒧᑦ ᐊᕐᕌᒍᓖᑦ  
ᐃᓕᓐᓂᐊᑎᑕᐅᑎᓪᓗᒋᑦ. ᐅᒃᑑᐱᕆ 2010-ᒥᓂᑦ, ᑖᒃᑯᐊ ᐃᓕᓐᓂᐊᑎᑕᐅᕙᑦᑐᑦ ᐃᓐᑎᐊᒥᐅᑦ ᑖᓂᓯᕈᓯᖓᓐᓂᒃ 
ᐊᑯᓐᓈᕿᐅᑎᓪᓗᒍ ᓯᑕᒪᕕᑉᐸᓱᑎᒃ ᐱᓇᓱᐊᕈᓯᕐᒥ. ᑖᓂᓯᕆᐅᕐᓴᑎᑕᐅᕙᓐᓂᖓ ᑕᒪᐅᙰᓐᓈᓯᒪᓐᖏᒪᕆᑦᑐᖅ: 
ᐃᓕᓐᓂᐊᑕᕕᓂᕐᒥᓂᒃ ᑖᓂᓯᓲᒍᓕᕐᑐᑦ ᓄᓇᓕᖓ ᐃᓕᒃᑰᑐᒥᒃ ᐱᓂᐊᕐᓂᖃᓕᑐᐊᕐᒪᑦ ᐅᓇᓗ ᖃᒻᒥᓂᑕᐅᓂᕐᐹᖅ, 
ᐳᕕᕐᓂᑐᕐᒥ ᐱᓐᖑᐊᓂᕐᔪᐊᖓᓂ ᑖᓂᓯᕐᓱᑎᒃ. 

ᑖᒃᑯᐊ ᓂᕕᐊᕐᓯᐊᑦ ᑕᑯᔭᐅᓚᐅᕐᓯᒪᑦᓯᐊᒐᓛᓐᖏᑐᒥᒃ ᐱᓇᓱᐊᓲᒍᒻᒥᔪᑦ: ᐅᐊᕈᑎᒌᑦᑐᒥᒃ ᐊᒡᒐᒥᓄᑦ 
ᐆᑦᑐᕋᐅᑐᐃᓐᓈᓱᑎᒃ ᐅᐊᕈᑎᖃᕐᑎᓗᒍ ᐃᓐᖏᓗᑦᑖᓂᕐᒥᒃ ᑐᒃᓯᐅᑎᓂᒃ ᖃᓪᓗᓈᑎᑐᑦ ᐃᓄᒃᑎᑐᓪᓗ 
ᐃᓕᓐᓂᐊᑎᑦᓯᑎᓪᓗᒍ ᓕᓯ ᑕᔭᕋᖅ. 

 

***** 

 
ᐊᕙᑕᐅᑉ ᐊᑐᐊᒐᓐᖑᑎᑕᐅᑎᑦᓯᕕᖓᑕ ᓵᓚᖃᕐᓂᒧᑦ ᐃᓕᑕᕆᔭᐅᒍᑎᑖᕐᓂᖓ 
 
ᐃᓅᖃᑎᒌᓐᓂᕕᓃᑦ ᑕᓯᐅᔭᕐᔪᐊᑉ ᓯᕿᓂᖓᑕ ᐅᐊᓐᓂᖓᓂ, 
ᕿᒥᕐᕈᐊᖅ ᐊᑐᐊᒐᓐᖑᑎᑕᐅᑎᑕᕕᓂᐅᑦᓱᓂ ᐊᕙᑕᖅ 
ᐱᐅᓯᑐᖃᓕᕆᕕᒻᒧᑦ, ᑐᖓᓕᕆᔭᐅᑦᓱᓂ ᓵᓚᖃᖃᑕᐅᓯᒪᓕᕐᖁᖅ 
ᑲᓇᑕᓕᒫᒥ ᕿᒥᕐᕈᐊᑦ ᓯᓚᑉᐱᐊᖏᑦ ᐱᓕᐅᑦᔨᒍᑕᐅᑎᓪᓗᒋᑦ. 
Alcuin Society Awards for Excellence in Book 
Design in Canada, -ᒍᓂᕋᑕᐅᔪᒥᒃ, ᐊᑑᑎᓪᓗᑐᕐᑐᕕᓂᕐᓂᒃ 
ᐊᑦᔨᖑᐊᕐᑕᖃᕐᓱᓂ ᐊᑐᐊᒐᕐᒥᒃ ᓯᓚᑉᐱᐊᓕᐅᕆᔪᕕᓂᐅᓂᕐᒥᓄᑦ. 
ᑖᓐᓇ ᓲᓱᒋᓇᕐᑐᒪᕆᒃ ᓵᓚᖃᐅᑎᕕᓂᖓ ᐱᕕᖃᕐᑎᓯᓛᕐᓂᐊᓕᕐᑐᖅ 
ᕿᒥᕐᕈᐊᖅ ᑕᑯᑦᓴᐅᒍᒫᕐᓂᐊᓕᕐᑎᓗᒍ ᐅᑭᐊᑦᓴᐅᓚᖓᔪᒥ 
ᓯᓚᕐᔪᐊᓕᒫᒥ ᐊᖏᓂᕐᐹᓯᐊᒥ ᕿᒥᕐᕈᐊᓕᐊᕕᓂᓕᒫᑦ 
ᑕᑯᔭᕐᑐᑕᐅᒍᓐᓇᑎᓪᓗᒋᑦ, ᑖᓐᓇᓗ ᐊᕐᕌᒍᑕᒫᑦ ᐊᑑᑎᓲᒍᑦᓱᓂ 
Frankfurt, Germany-ᒥ (ᔮᒪᓃᑦ ᓄᓇᖓᓐᓂ). 

 
ᑕᒪᑦᓱᒨᓇ ᓇᑯᕐᒦᑕᐅᒋᐊᓕᒃ Marvin Harder (ᒫᕕᓐ ᖄᑐ), 
ᐊᕙᑕᐅᑉ ᖃᕆᑕᐅᔭᑎᒍᑦ ᑕᑯᒥᓇᕐᓯᓕᑎᕆᔨᖓ. ᐊᕙᑕᕐᒧᑦ 
ᐱᓇᓱᑦᑎᒋᔭᐅᓕᕐᓱᓂ 2009-ᒥᓂᑦ, ᒫᕕᓐ ᖃᕆᑕᐅᔭᑎᒍᑦ 
ᑕᑯᒥᓇᕐᓯᓕᑎᕆᒋᐊᖃᓲᖅ ᕿᒥᕐᕈᐊᓕᒫᑦ ᐊᕙᑕᐅᑉ 
ᐊᑐᐊᒐᓐᖑᑎᑕᐅᑎᑕᖏᑦᑕ ᓯᓚᑉᐱᐊᖏᓐᓂᒃ. ᑖᑦᓱᒧᖓ ᒪᕐᕉᓂᕐ ᐅᖃᐅᓯᕐᑕᓕᒻᒧᑦ ᖃᓪᓗᓈᑎᑐᑦ/ᐃᓄᒃᑎᑐᑦ 
ᕿᒥᕐᕈᐊᒧᑦ, ᐃᓂᕐᓯᔪᕕᓂᖅ ᐱᐅᔪᓪᓗᑐᐊᓘᑦᓱᓂ ᕿᒥᕐᕈᐊᑉ ᓯᓚᑉᐱᐊᖓᓂᒃ ᐃᓚᒋᔭᐅᑎᓪᓗᒋᑦ 
ᐊᑦᔨᖑᐊᑐᖃᐅᓚᐅᕐᑐᕕᓃᑦ.  

 

 

 

 

 

 

 
 

 

 

 
ᐃᓅᖃᑎᒌᓐᓂᕕᓃᑦ ᑕᓯᐅᔭᕐᔪᐊᑉ ᓯᕿᓂᖓᑕ ᐅᐊᓐᓂᖓᓂ 

ᕿᒥᕐᕈᐊᑉ ᐃᓗᐊᓂ 

© ᐊᕙᑕᖅ ᐱᐅᓯᑐᖃᓕᕆᕕᒃ  

ᕿᒥᕐᕈᐊᓕᐊᕕᓂᐅᑦᓱᓂ ᐃᓄᖃᑎᒌᑦᑐᑦ ᐱᐅᓯᕆᓯᒪᔭᖏᓐᓂᒃ 
ᓱᑯᐃᔦᔨᒧᑦ ᑑᐱ ᒧᕌᓐᑦᔅ-ᒧᑦ, ᐃᓅᖃᑎᒌᓐᓂᕕᓃᑦ ᑕᓯᐅᔭᕐᔪᐊᑉ 
ᓯᕿᓂᖓᑕ ᐅᐊᓐᓂᖓᓂ, ᐅᓂᒃᑳᐳᖅ 
ᐃᓅᖃᑎᒌᓐᓂᕆᖃᑦᑕᑕᕕᓂᖏᓐᓂᒃ ᐃᓄᐃᑦ, ᐊᓪᓓᑦ ᑯᔩᑦ 
ᑕᕆᐅᑉ ᐊᑭᐊᓂᒥᐅᔦᓪᓗ ᑕᓯᐅᔭᕐᔪᐊᒥ 1740-ᒥᑦ 1970 
ᑎᑭᕋᑕᕐᓱᒍ. 

 

ᐅᕝᕙᓘᓐᓃᑦ ᖃᐅᔨᑎᑦᓯᓗᑎᑦ ᑕᓂᐊᓪ ᓰᕐ-ᒥᒃ ᐅᖄᓚᕕᒋᓗᒍ 
ᐅᕗᖓ: 1-800-361-5029, ᐅᐃᒍᖓ 250, ᐅᕝᕙᓘᓐᓃᑦ 
ᖃᐅᔨᒋᐊᒃᑲᓂᕈᒪᒍᕕᑦ ᖃᕆᑕᐅᔭᑎᒍᑦ ᐊᓪᓚᕕᒋᓗᒍ ᐅᕗᖓ: 
daniellecyr@avataq.qc.ca 

 

 

 

 

 

 

 

 

 

 

 

***** 

 

ᓭᒻᒪᑎᓕᐅᓕᐅᑦᔨᓂᖅ/ᓭᒻᒪᓴᐅᑎᓕᐅᓕᐅᑦᔨᓂᖅ: ᑐᒃᓯᕋᕐᓂᖅ ᓄᓇᕕᒻᒥᐅᒍᑦᓱᑎᒃ 
ᐃᓅᓱᑦᑐᓕᒫᓂᒃ! 
 
ᐃᓅᓱᑦᑐᐃᑦ ᓄᓇᕕᒻᒥᐅᑦ ᐊᕐᕌᒍᓖᑦ 12-ᒥᑦ 17-ᒧᑦ ᐱᓕᐅᑦᔨᖃᑕᐅᖁᔭᐅᕗᑦ ᐃᓂᕐᓯᓗᑎᒃ ᐊᕐᕌᒍᑕᒫᑦ 
ᓭᒻᒪᑎᓕᐅᓕᐅᑦᔨᓂᐅᓲᒥ/ᓭᒻᒪᓴᐅᑎᓕᐅᓕᐅᑦᔨᓂᐅᓲᒥ ᑮᓇᐅᔭᖃᕐᑎᑕᐅᓲᒍᑦᓱᓂ APTN-ᑯᓐᓄᑦ (ᓄᓇᖃᕐᖄᓯᒪᔪᑦ 
ᑕᑯᓐᓇᕋᑦᓴᓕᐅᕐᕕᖓᓄᑦ), ᑲᓇᑕᓕᒫᒥ ᓄᓇᖃᕐᖄᓯᒪᔪᑦ ᐅᓪᓗᖁᑎᖓᓐᓅᓕᖓᒐᔭᕐᑐᒥᒃ ᔫᓂ 21, 2011-ᒥ. 

ᐃᓅᖃᑎᒌᓐᓂᕕᓃᑦ ᑕᓯᐅᔭᕐᔪᐊᑉ ᓯᕿᓂᖓᑕ ᐅᐊᓐᓂᖓᓂ-ᒨᓕᖓᔪᑦ ᓀᓪᓕᑎᕐᓯᒪᔪᖅ 
 

‘ᐊᓯᐅᓕᕐᑐᑦ ᐃᓅᖃᑎᒌᑦᑐᑦ‘  ᑌᒫᒃ ᑕᑯᓐᓇᓂᓕᕕᓃᑦ ᑲᕙᒪᒃᑯᑦ ᐱᓇᓱᑦᑎᖏᑦ ᐃᓱᒻᒥᑑᑎᑖᕐᓯᒪᔪᐃᓪᓗ ᖃᓪᓗᓈᑦ 
ᓄᓇᖓᓐᓃᑐᑦ 1900-ᐄᑦ ᐊᕐᕌᒍᓕᒫᑲᓵᖏᓐᓂ ᐅᖄᓕᑐᐊᕋᒥᒃ ᑕᕐᕋᒥᐅᓂᒃ. ᐃᓄᐃᑦ ᐊᓪᓓᓗ ᑯᔩᑦ ᑕᓯᐅᔭᕐᔪᐊᑉ ᓯᕿᓂᖓᑕ 
ᐅᐊᓐᓂᖓᓂ ᓯᑦᔭᒥᐅᑦ ᐃᓚᐅᑎᑕᐅᒐᔭᓐᖑᐊᑐᕕᓃᑦ ᑖᒃᑯᓇᓂ ᐊᓯᐅᓕᕐᑐᓂ ᐱᒻᒪᕆᐊᓗᐃᑦ ᓂᕿᒋᓲᖏᑦ ᐆᑦᑑᑎᒋᓗᒋᑦ 
ᕿᓚᓗᒉᑦ, ᑐᒃᑐᐃᑦ ᑭᒋᐊᕐᓗ ᓄᖑᑕᐅᑦᓯᐊᓂᕐᒪᑕ 1900-ᐄᑦ ᐊᕐᕌᒍᐃᑦ ᐱᒋᐊᕐᖃᒥᐅᑎᓪᓗᒋᑦ. ᑌᒣᒐᓗᐊᕐᑎᓗᒍ ᐊᒥᓱᕐᔪᐊᓗ 
ᐊᓯᑦᔨᓯᒪᓕᕋᓗᐊᕐᑎᓗᒋᑦ ᖃᓪᓗᓈᑦ ᑕᕆᐅᑉ ᐊᑭᐊᓂᒥᐅᔦᑦ ᑎᑭᑐᐊᕐᒪᑕ, ᐃᓄᐃᑦ ᐊᓪᓓᓗ ᑯᔩᑦ ᓇᕝᕚᒍᓐᓇᓯᐊᕐᑐᕕᓃᑦ 
ᓱᖏᐅᑎᒍᓐᓇᓂᕐᒥᒃ ᑕᒪᑦᓱᒥᖓ ᐊᓯᑦᔨᓂᕐᒥᒃ. ᐋᓪᓛᓕ, ᓯᕗᓪᓖᒃ ᖁᓖᒃ 1900-ᐄᑦ ᐱᒋᐊᕐᖃᒥᐅᑎᓪᓗᒋᑦ 
ᐃᓅᒍᑎᑦᓴᓯᐊᓕᕕᓈᓗᒃ ᑕᒪᖏᓐᓄᑦ ᓄᓇᖃᕐᖄᓯᒪᔫᓐᓄᑦ, ᑕᒪᒋᒃ ᓂᐅᕐᕈᓯᕙᓐᓂᕋᒥᒃ ᖃᓪᓗᓈᑦ ᐅᐃᒍᐃᒃᑯᓗ 
ᓂᐅᕐᕈᓯᕐᕕᖏᓐᓄᑦ ᑖᒃᑯᐊᓗ ᓂᐅᕐᕈᓯᕐᕕᓗᑳᖏᑦ ᓇᑉᐹᑎᕐᑕᑎᕕᓂᐅᓕᕐᓱᑎᒃ ᓯᑦᔭᓕᒫᒥ. ᖃᒻᒥᐅᓂᕐᓴᐅᓕᕐᑐᓕ, ᑲᕙᒣᑦ 
ᐃᓚᐅᓯᓐᓂᕕᓂᖏᑦ ᐊᐅᓚᑦᓯᓂᕐᒧᑦ ᑯᐯᒃ ᑕᕐᕋᖓᓂᒃ ᐅᓇᑕᕐᑐᓭᓪᓗ ᐃᓄᐃᑦ ᓄᓇᖓᓐᓅᓂᕕᓂᖏᑦ ᐱᒻᒪᕆᕋᑕᐅᑦᓱᑎᒃ 
ᓵᓐᖓᔭᐅᒋᐊᖃᓕᕐᓂᒥᔪᑦ ᐃᓅᒍᓯᖏᑎᒍᑦ ᑲᒪᒋᔭᐅᑦᓯᐊᒋᐊᖃᕐᓂᖏᑎᒍᓪᓗ ᐃᓄᐃᑦ ᐊᓪᓓᓗ ᑯᔩᑦ ᑕᓯᐅᔭᕐᔪᐊᑉ ᓯᕿᓂᖓᑕ 

 

 

 

 

 

ᐃᓅᖃᑎᒌᓐᓂᕕᓃᑦ ᑕᓯᐅᔭᕐᔪᐊᑉ ᓯᕿᓂᖓᑕ ᐅᐊᓐᓂᖓᓂ 
ᕿᒥᕐᕈᐊᑉ ᐃᓗᐊᓂ 

© ᐊᕙᑕᖅ ᐱᐅᓯᑐᖃᓕᕆᕕᒃ  



ᐊᐅᒫᒡᒋᕕᐅᑉ ᑐᓴᕋᑦᓴᖁᑎᖏᑦ  - ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓗ ᑐᓴᕋᑦᓭᑦ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ 

ᐊᑐᐊᒐᓕᐅᕐᑏᓗ ᑐᕐᖃᑕᕐᕕᖓᓐᓂᑦ - ᐊᕙᑕᖅ ᐱᐅᓯᑐᖃᓕᕆᕕᒃ - ᑎᕆᓪᓗᓕᐅᑦ (ᐁᕆᓕ) 2011 

ᑕᒪᑦᓱᒧᖓ ᑐᕌᕐᓂᕆᔭᐅᒐᓱᐊᕐᑐᖅ ᐃᓂᕐᓯᓗᓂ ᐃᓂᕐᑕᐅᓚᐅᕐᓯᒪᓐᖏᑐᒥᒃ 
ᓭᒻᒪᑎᐅᑉ/ᓭᒻᒪᓴᐅᑎᐅᑉ ᑕᕐᓴᕆᒐᔭᓐᖑᐊᑕᖓᓂᒃ ᑕᑯᑦᓴᐅᑎᑦᓯᓱᓂ 
ᑲᓇᑕᓕᒫᒥ ᓄᓇᖃᕐᖄᓯᒪᔪᑦ ᐅᓪᓗᖁᑎᖓᑕ ᑕᕐᓂᑕᖓᓂᒃ ᐅᕝᕙᓘᓐᓃᑦ 
ᑕᑯᑎᑦᓯᔪᒥᒃ ᐅᐱᒪᔫᓂᖏᓐᓂᒃ ᐃᓗᕐᕈᓯᕐᒥᓂᒃ ᐱᐅᓯᕐᓱᕈᑎᒥᓂᓪᓗ 
ᑲᔪᓯᔪᒥᒃ ᓄᓇᖃᕐᖄᓯᒪᔪᑎᒍᑦ. 

ᑕᒪᑦᓱᒧᖓ ᓵᓚᖃᕐᑐᖅ 500$-ᓂᒃ ᐃᑉᐱᐊᔪᒻᒥᓕᒍᓗᑐᐃᓐᓇᓛᓐᖏᑐᖅ 
ᑭᓯᐊᓂ ᐃᓂᕐᑕᕕᓂᕐᒥᓂᒃ ᑕᑯᓛᕐᓂᐊᑐᖅ ᓭᒻᒪᓯᕐᕕᒧᑦ/ᓭᒻᒪᓴᐅᑎᓕᕐᕕᒧᑦ 
ᓂᕕᓐᖓᑕᐅᑎᓪᓗᒍ ᔫᓂ 21,  2011-ᒥ APTN-ᑯᑦ 
ᐊᓪᓚᕕᒻᒪᕆᖓᑕ ᓯᓚᑖᓂ ᐅᐃᓂᐯᒃ ᒫᓂᑦᑑᐸ-ᒥ; 
ᓭᒻᒪᑎᓗ/ᓭᒻᒪᓴᐅᑎᓗ APTN-ᑎᒍᑦ ᑕᑯᑦᓴᐅᓛᕐᓱᓂ ᐊᓄᕐᓯᐅᓗᓂ 
ᑲᓇᑕᒥᐅᑦ ᓄᓇᖃᕐᖄᓯᒪᔪᑦ ᐅᓪᓗᖁᑎᖓᓐᓂ. ᓵᓚᖃᕐᑐᖅ 
ᙯᕐᖁᔭᐅᓛᕐᓂᐊᒥᔪᖅ ᑕᑯᓐᓇᐅᔮᕆᐊᕐᑐᓗᓂ ᓇᓪᓕᐅᓂᕐᓯᐅᑐᓂᒃ 
ᑲᓇᑕᒥᐅᑦ ᓄᓇᖃᕐᖄᓯᒪᔪᑦ ᐅᓪᓗᖁᑎᖓᓐᓂ, ᐃᓚᖃᓛᕐᓱᓂᓗ ᒪᕐᕉᓂᒃ 
ᖃᖓᑦᑕᐅᓯᕐᑕᐅᔫᓐᓂᒃ (ᖃᖓᑦᑕᐅᑏᒃ ᐊᑐᕐᑕᐅᒐᔭᕐᑑᒃ ᓵᓚᖃᕐᑐᕕᓂᕐᒧᑦ 

ᒪᓕᑦᑎᖓᓄᓪᓗ ᐊᖓᔪᕐᖄᕆᓚᐅᕈᓂᐅᒃ/ᐃᑉᐱᒋᔨᒋᓚᐅᕈᓂᐅᓪᓘᓃᑦ), ᐊᒻᒪᓗ ᐅᓐᓄᐊᓂ ᒪᕐᕉᓂ ᐅᐃᓂᐯᒃ 
ᓯᓂᑦᑕᕕᖓᓃᓪᓗᑎᒃ.   

ᖃᐅᔨᒪᔭᐅᒋᐊᓕᒃ ᐃᓕᓐᓂᐊᑎᑦᓯᔨᓄᑦ ᑐᑭᒧᐊᕐᑎᓯᔨᓄᓪᓗ ᓄᓇᕕᒻᒦᑐᓄᑦ: ᐃᓂᕐᑕᕕᓂᖅ ᓵᓚᖃᒍᑕᐅᔪᖅ 
ᐃᓂᕐᑕᕕᓂᐅᑉᐸᑦ ᐃᓕᓐᓂᐊᑐᓄᑦ ᑲᑐᑦᔮᒍᓗᓂ, ᐃᓂᕐᓯᔪᕕᓃᑦ ᐃᓕᓐᓂᐊᕕᖓ 750$-ᒋᐊᓪᓚᓂᒃ ᐱᑎᑕᐅᒐᔭᕐᑐᖅ 
ᑖᒃᑯᐊ ᑮᓇᐅᔦᑦ ᓂᐅᕕᕈᑎᑦᓴᐅᒐᔭᕐᑎᓗᒋᑦ ᐃᓕᓐᓂᐊᑎᑦᓯᒍᑎᒐᓚᓐᓂᒃ. 

 

ᐃᓱᓕᕝᕕᓕᐊᕕᓂᖅ ᐃᓂᕐᓯᒐᓱᐊᕐᓂᒧᑦ ᒣ 13, 
2011-ᒍᕗᖅ ᐃᓂᕐᑕᕕᓃᓪᓗ 
 ᐊᐅᓪᓚᑎᑕᐅᒋᐊᖃᕐᓱᑎᒃ ᑲᑦᓱᒧᖓ ᑐᕌᕈᑎᒧᑦ: 
 

APTN Aboriginal Day Live Flag 
Contest 

ATTN: 4th floor Communications 
339 Portage Avenue 
Winnipeg,  Manitoba   

R3V 2C3 
  
ᐱᓕᐅᑦᔨᓂᐅᓛᕐᑐᒧᑦ ᐊᐱᕐᓲᑎᑦᓴᖃᕈᑦᓯ ᓯᕙᓂᕐᓗᓯ 
ᐅᕗᖓ: 1-888-330-2786 ᐊᓪᓚᕕᖃᕐᓗᓯᓘᓐᓃᑦ 
ᖃᕆᑕᐅᔭᑎᒍᑦ ᐅᕗᖓ: info@aptn.ca  
 
ᖃᕆᑕᐅᔭᕐᓅᓯᒍᒪᒍᕕᑦ ᐱᓕᐅᑦᔨᓂᐅᓛᕐᑑᑉ ᒪᓕᒐᖏᓐᓂᒃ, ᓇᕐᓂᓗᒍ ᐅᓇ: www.aboriginaldaylive.com 
    
ᖃᕆᑕᐅᔭᑎᒍᑦ ᑕᑯᓇᓱᐊᕐᓗᑎᑦ ᐊᕐᕌᓂ ᓵᓚᖃᓚᐅᔪᔪᑦ ᐊᓪᓚᑕᐅᒪᓂᖏᓐᓂᒃ ᑲᓐᓇ ᓇᕐᓂᓗᒍ: 
www.aboriginaldaylive.com/flagwinners.php 
 
 

 

 

 

 

 

 

 

 

 

 

 

 

 

 

 

 

2010-ᒥ, ᐊᓪᓚᖑᐊᕐᓂᒧᑦ ᓵᓚᖃᕐᑐᕕᓂᖅ ᑎᓚᓐ ᒍᐃᓕᑦ, 16-ᓂᒃ ᐊᕐᕌᒍᓕᒃ, 
ᐊᓪᓚᖑᐊᕐᑕᕕᓂᖓ ᓇᓪᓕᑳᕐᑕᐅᔪᕕᓂᖅ 252-ᓂᑦ ᐊᓪᓚᖑᐊᕐᓯᒪᔪᓂᑦ 

ᑲᓇᑕᓕᒫᒥᑦ ᐱᔭᕕᓂᕐᓂᑦ. 

 



ᐊᐅᒫᒡᒋᕕᐅᑉ ᑐᓴᕋᑦᓴᖁᑎᖏᑦ  - ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓗ ᑐᓴᕋᑦᓭᑦ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ 

ᐊᑐᐊᒐᓕᐅᕐᑏᓗ ᑐᕐᖃᑕᕐᕕᖓᓐᓂᑦ - ᐊᕙᑕᖅ ᐱᐅᓯᑐᖃᓕᕆᕕᒃ - ᑎᕆᓪᓗᓕᐅᑦ (ᐁᕆᓕ) 2011 

ᑮᓇᐅᔭᓂᒃ ᓂᖏᕐᑎᓯᓂᖅ ᓄᓇᕕᒻᒥᐅᔭᐅᑦᓱᑎᒃ ᒧᓐᑐᔨᐊᒥᐅᒍᓕᕐᑐᓂᒃ ᑕᑯᒥᓇᕐᑐᓕᐅᕐᑎᓂᒃ, 
ᑐᓴᕐᓂᑐᓕᐅᕐᑎᓂᒃ ᐊᑐᐊᒐᓕᐅᕐᑎᓂᓗ  

ᓄᓇᕕᒻᒥᐅᔭᐅᑦᓱᑎᒃ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓗ 
ᒧᓐᑐᔨᐊᒥᐅᒍᓕᕐᓱᑎᒃ ᑮᓇᐅᔭᓂᒃ ᓂᖏᐅᓯᐊᕐᑖᒐᓱᐊᕈᓐᓇᓕᕆᕗᑦ ᓄᑖᑉ 
ᐱᓇᓱᐊᕋᑦᓴᐅᑉ ᐊᑖᓃᑦᑐᑎᒍᑦ: ᑮᓇᐅᔭᖁᑎᖏᑦ ᒧᓐᑐᔨᐊᒥᐅᒍᓕᕐᓱᑎᒃ 
ᓄᓇᖃᕐᖄᓯᒪᔪᑦ ᐱᔪᓐᓇᑐᓪᓚᕆᐅᑦᓱᑎᒃ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ 
ᐊᑐᐊᒐᓕᐅᕐᑏᓗ. 

ᐃᑦᔪᐊᓯᒐᓛᒐᓱᐊᕐᓱᓂ ᓄᓇᕕᒻᒥᐅᑦ  ᑮᓇᐅᔭᖁᑎᖏᓐᓂᒃ ᓂᖏᕐᑎᑕᐅᓲᒍᓂᖏᓐᓄᑦ 
ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓗ, ᓄᓇᖃᕐᖄᓯᒪᔫᑦᓱᑎᒃ 
ᒧᓐᑐᔨᐊᒥᐅᒍᓕᕐᑐᑦ ᐱᔪᓐᓇᑐᓪᓚᕆᐅᑦᓱᑎᒃ ᑕᑯᒥᓇᕐᑐᓕᐅᕐᓂᒥᒃ, ᑐᓴᕐᓂᑐᓕᐅᕐᓂᒥᒃ 
ᐊᑐᐊᒐᓕᐅᕐᓂᒥᓪᓗ ᑮᓇᐅᔭᖃᕐᑎᓯᓛᕐᓂᐊᑐᖅ ᑕᑯᒥᓇᕐᑐᓕᐅᕐᓂᒧᑦ 
ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓘᓃᑦ ᐱᓇᓱᐊᕐᑕᐅᒍᒪᔪᓂᒃ ᐊᕐᕌᒍᑕᒫᑦ 
ᐅᓄᕐᓂᐸᐅᑎᓪᓗᒋᑦ $10,000-ᓂᒃ ᐊᑕᐅᓯᖅ ᑕᑯᒥᓇᕐᑐᓕᐅᕐᑎ, ᑐᓴᕐᓂᑐᓕᐅᕐᑎ 
ᐊᑐᐊᒐᓕᐅᕐᑎᓘᓐᓃᑦ ᓂᖏᕐᑎᑕᐅᒐᔭᕐᑎᓗᒍ, ᐊᒻᒪᓗ $15,000-ᓂᒃ 
ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓘᓐᓃᑦ ᑲᑐᑦᔮᕆᓗᒍ 
ᐱᓇᓱᐊᕋᔭᕐᓗᑎᒃ ᓂᖏᕐᑎᑕᐅᑎᓪᓗᒋᑦ. 

ᐊᕐᕌᒍᑕᒫᑦ, ᑮᓇᐅᔭᕐᑖᕋᓱᐊᕐᓂᐅᑉ ᐃᓱᓕᕝᕕᖓ (ᔫᓂ 21, ᑲᓇᑕᐅᑉ 
ᐅᓪᓗᖁᑎᖓ) ᐊᓂᒍᐊᐱᑐᐊᕐᐸᑦ, ᐊᓯᒥᓄᑦ ᐊᐅᓚᑕᐅᓐᖏᑐᑦ ᑐᑭᑖᕆᔩᑦ ᓇᓪᓕᑳᓛᕐᓂᐊᑐᑦ ᑭᓇᒃᑯᑦ 
ᑮᓇᐅᔭᕐᑖᑎᑕᐅᔪᑦᓴᐅᒪᖔᑕ ᐱᓇᓱᐊᕐᑕᐅᒍᒪᔪᑦ ᑕᑯᓐᓇᓗᒋᑦ.  

ᑲᒃᑯᐊ ᐱᓇᓱᐊᕐᑕᐅᒍᒪᒐᔭᓐᖑᐊᑐᑦ ᐊᖏᕐᑕᐅᒍᓐᓇᑐᑦ: 

• ᓇᒻᒥᓂᕐᒥᓄᑦ ᖃᐅᔨᓴᕆᐅᕐᓂᖅ, ᑕᑯᒥᓇᕐᑐᓕᐅᕐᓂᖅ, ᐃᓂᕐᓯᓂᖅ, ᐃᓂᕐᑕᕕᓂᕐᒥᓂᒃ ᐃᕐᐸᑎᑦᓯᓂᖅ, 
ᐳᕐᑐᓂᕐᓴᒥᒃ ᐃᓕᓐᓂᐊᕆᐊᓪᓛᓂᖅ ᐅᕝᕙᓘᓐᓃᑦ ᐊᐅᓚᒋᐊᖃᕐᓗᓂ ᐱᓇᓱᐊᕐᓂᖅ; 

• ᐱᓇᓱᐊᕋᑦᓭᑦ ᑲᑐᑦᔮᒍᑎᓪᓗᒋᑦ ᐃᑲᔪᕐᑎᓗᒍ ᐱᔪᓐᓇᑐᓪᓚᕆᐅᑦᓱᓂ ᑕᑯᒥᓇᕐᑐᓕᐅᕐᓂᒧᑦ 
ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓘᓃᑦ ᑎᒥᐅᔪᖅ ᐅᕝᕙᓘᓐᓃᑦ ᐃᓕᑕᕆᔭᐅᑦᓱᓂ ᐱᔪᓐᓇᑐᓪᓚᕆᒃ 
ᑕᑯᒥᓇᕐᑐᓕᐅᕐᑎ, ᑐᓴᕐᓂᑐᓕᐅᕐᑎ ᐊᑐᐊᒐᓕᐅᕐᑎᓘᓐᓃᑦ; 

• ᐃᕐᐸᑎᑦᓯᕙᓪᓕᐊᓂᕐᒧᑦ ᐱᓇᓱᐊᕐᓂᖅ. 

ᑮᓇᐅᔭᕐᑖᕋᓱᐊᕐᑐᖅ ᑲᓲᑎᒋᐊᓕᒃ ᐊᑕᐅᓯᐅᓚᐅᕐᐸᑦ ᑲᒃᑯᓄᖓ ᑐᕌᕐᑕᐅᒐᓱᐊᕐᑐᓄᑦ: 

• ᓴᐳᒻᒥᓯᒪᓗᓂ ᑕᑯᒥᓇᕐᑐᓕᐅᕐᓂᑎᒍᑦ, ᑐᓴᕐᓂᑐᓕᐅᕐᓂᑎᒍᑦ ᐊᑐᐊᒐᓕᐅᕐᓂᑎᒍᓪᓘᓃᑦ 
ᐱᒋᐊᓐᖓᕈᑎᕕᓂᕐᓂᒃ ᐱᓇᓱᐊᕐᑕᐅᔪᓂᓪᓘᓃᑦ ᑕᑯᓐᓇᓚᕆᓪᓗᓂ ᐱᓇᓱᐊᖃᑕᐅᓛᕐᑐᑦ 
ᓄᓇᖃᕐᖄᓯᒪᔪᓪᓚᕆᐅᒋᐊᖏᑦ; 

• ᐃᑲᔪᕐᓯᒪᓗᓂ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓘᓐᓃᑦ ᐱᕙᓪᓕᐊᓂᖏᓐᓂᒃ ᐊᒻᒪᓗ 
ᐃᕐᐸᑎᑕᐅᓂᖏᓐᓂᒃ ᐱᓇᓱᐊᕐᑕᕕᓃᑦ ᓄᓇᖃᕐᖄᓯᒪᔫᑦᓱᑎᒃ ᑕᑯᒥᓇᕐᑐᓕᐅᕐᑎᓄᑦ, ᑐᓴᕐᓂᑐᓕᐅᕐᑎᓄᑦ 
ᐊᑐᐊᒐᓕᐅᕐᑎᓄᓪᓘᓃᑦ;  

• ᑫᓪᓗᑐᐃᓗᓂ ᓱᓪᓕᑎᑕᐅᒋᐊᖃᕐᓂᖏᓐᓂᒃ ᐱᓇᓱᐊᕐᑕᐅᒍᒪᔪᑦ ᑕᑯᔭᐅᒍᓐᓇᓯᓚᕿᑎᓪᓗᒋᑦ ᐃᓄᓕᒫᓄᑦ 
ᑕᑯᒥᓇᕐᑐᓕᐊᕕᓃᑦ, ᑐᓴᕐᓂᑐᓕᐊᕕᓃᑦ ᐊᑐᐊᒐᓕᐊᕕᓃᓪᓘᓃᑦ ᐊᒻᒪᓗ ᐃᓂᕐᑕᕕᓃᑦ ᓄᓇᖃᕐᖄᓯᒪᔫᑦᓱᑎᒃ 
ᑕᑯᒥᓇᕐᑐᓕᐅᕐᑎᓄᑦ, ᑐᓴᕐᓂᑐᓕᐅᕐᑎᓄᑦ ᐊᑐᐊᒐᓕᐅᕐᑎᓄᓪᓗ; 

• ᑫᓪᓗᑐᐃᓗᓂ ᐃᓂᕐᑕᐅᕙᑦᑐᓂᒃ ᐱᐅᓯᐅᒦᒋᐊᕐᓗᓂᓗ ᐱᓇᓱᐊᕐᑕᐅᒍᒪᒐᔭᓐᖑᐊᓲᓃᒃ ᑐᓐᖓᕕᖃᕐᓱᑎᒃ 
ᐱᐅᓯᑐᖃᕐᑎᒎᕐᓱᑎᒃ ᑕᑯᒥᓇᕐᑐᓕᐅᕐᓂᓂᒃ, ᑐᓴᕐᓂᑐᓕᐅᕐᓂᓂ ᐊᑐᐊᒐᓕᐅᕐᓂᓂᓘᓐᓃᑦ ᐱᓇᓱᐊᕐᑕᐅᔪᓂᓪᓗ. 

ᑖᓐᓇ ᓄᑖᖅ ᑮᓇᐅᔭᓂᒃ ᓂᖏᕐᑎᓯᓂᐅᕙᓕᕐᑐᖅ, ᐱᒍᓐᓇᓯᑎᑕᕕᓂᐅᑦᓱᓂ ᐃᑲᔫᑎᒌᑉᐸᑎᓪᓗᒋᒃ ᒧᓐᑐᔨᐊᒥᐅᑦ 
ᓄᓇᖃᕐᖄᓯᒪᔪᑦ ᐱᑐᑦᓯᒪᐅᑎᓂᖏᓐᓄᑦ ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ 
ᐊᑐᐊᒐᓕᐅᕐᓂᒧᓪᓘᓃᑦ/ᐱᐅᓯᑐᖃᕐᒧᑦ ᑲᑎᒪᔨᖏᑦ, ᐋᕐᕿᑕᐅᒪᓕᕐᑐᖅ ᐊᕐᕌᒍᕐᓂ ᐱᖓᓱᑐᕐᑑᑉ ᐊᖏᖃᑎᒌᒍᑎᖓᑎᒍᑦ. 

ᐃᓗᐃᑦᑐᓯᐊᑦ ᐃᓕᒐᓱᐊᕐᓂᒧᑦ ᒪᓕᑦᑕᐅᒋᐊᓖᑦ ᐃᓕᒐᓱᐊᕐᓂᒧᓪᓗ ᑕᑕᕐᓴᒉᑦ ᖃᕆᑕᐅᔭᕐᓅᕖᒍᓐᓇᑕᑎᑦ ᐅᓇ 
ᓇᕐᓂᓗᒍ. 

ᐊᐱᕐᓲᑎᑦᓴᖃᕈᕕᑦ ᓂᖏᕐᑎᓯᓂᐅᓲᑉ ᒥᑦᓵᓄᑦ ᐃᑲᔪᕐᑕᐅᒍᒪᒍᕕᓪᓗ ᑕᑕᕐᓭᑎᓪᓗᑎᑦ ᑐᒃᓯᕋᐅᑎᒥᒃ, 
ᖃᐅᔨᑎᑦᓯᓗᑎᑦ Lucie Mineau-ᒥᒃ (ᓘᓯ ᒥᓅ) ᐅᕗᖓ ᐅᖄᓚᓗᑎᑦ: 514-521-3133 ᐅᕝᕙᓘᓐᓃᑦ 
ᖃᕆᑕᐅᔭᑎᒍᑦ ᐊᓪᓚᕕᒋᓗᒍ ᐅᕗᖓ: lmineau@cooptel.qc.ca. 

ᖃᐅᔨᑎᑦᓯᒍᓐᓇᒥᔪᑎᑦ ᐊᐅᒫᒡᒌᕕᒃ - ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓗ 
ᑐᕐᖃᑕᕐᕕᖓᓂᒃ, ᐅᕗᖓ ᐅᖄᓚᓗᑎᑦ: 514-989-9031, ᐅᐃᒍᖓ 243, ᐅᕝᕙᓘᓐᓃᑦ ᖃᕆᑕᐅᔭᑎᒍᑦ 
ᐊᓪᓚᓗᑎᑦ ᐅᕗᖓ: mdufour@avataq.qc.ca. 

 
 

***** 

 

ᓯᕿᓂᐅᑉ (ᑎᒥᒥᓄᑦ ᐱᓯᑎᐅᓵᓐᖑᐊᑏᑦ) ᑐᓴᕋᑦᓴᖁᑎᖏᑦ 

 

ᑕᕐᕿᐅᖃᑦᑕᓚᐅᕐᑐᓂ, ᓯᕿᓂᖅ 
ᐱᕙᓪᓕᓕᐅᒥᓯᒪᓕᕐᖁᖅ ᐱᒋᐊᒻᒪᕆᐅᑎᑦᓴᒥᓐᓂᒃ 
ᐸᕐᓇᐸᑦᓱᓂ ᐃᓕᓐᓂᐊᑎᑦᓯᓂᖃᓛᕐᓂᐊᑎᓗᒍ 
ᑎᒥᒥᓄᑦ ᐱᓯᑎᐅᓵᓐᖑᐊᕆᐅᑦᓴᑎᑦᓯᓂᕐᒥᒃ 
ᓄᓇᕕᒻᒥᐅᓂᒃ: ᑲᔪᓯᐅᒐᕐᐸᑐᖅ 
ᐃᓕᓐᓂᐊᑎᑦᓯᓂᖃᕐᐸᑎᓪᓗᒍ ᓄᓇᓕᒻᒥᓂ 
ᐃᓕᓐᓂᐊᑎᑦᓯᔨᓐᖑᒐᔭᕐᑐᓂᒃ (ᐊᑦᓯᔭᐅᒪᑦᓱᑎᒃ 
“ᐃᓕᓐᓂᐊᑎᑦᓯᔨᐊᐲᑦ”), ᑖᒃᑯᐊᓗ 
ᐱᓯᑎᐅᓵᓐᖑᐊᓂᕐᒥ ᓯᕗᓕᓯᑐᐃᓐᓇᕋᑕᓛᕐᓱᑎᒃ 
ᓯᕗᓂᑦᓴᑎᓐᓂ. 

ᐃᓕᓐᓂᐊᑎᑦᓯᔨᐊᐲᑦ 
ᐃᓕᓐᓂᐊᑎᑕᐅᒋᐊᓐᖓᓯᓚᐅᔪᔪᑦ 

ᐅᑭᐊᑦᓴᐅᓚᐅᔪᔪᒥ ᐅᑭᐅᓕᒫᕐᓗ 
ᐃᓕᓐᓂᐊᑎᑕᐅᕙᑦᓱᑎᒃ ᓄᑖᓂ 
ᓯᑕᒪᐅᔪᓐᖏᒐᕐᑐᓂ ᓄᓇᓕᓐᓂ ᓄᓇᕕᒻᒦᑐᓂ. 
ᑎᒥᒥᓄᑦ ᐱᓯᑎᐅᓵᓐᖑᐊᑎᓪᓚᕇᑦ 
ᐃᓐᓂᐊᕋᓚᐅᔪᔪᑦ ᐅᑯᓄᖓ ᓯᑕᒪᐅᔪᓐᖏᒐᕐᑐᓄᑦ 
ᓄᓇᓕᓐᓄᑦ: ᑕᓯᐅᔭᖅ, ᐅᒥᐅᔭᖅ, ᐊᐅᐸᓗᒃ, 
ᐊᑯᓕᕕᒃ, ᐃᓄᑦᔪᐊᖅ, ᓴᓪᓗᐃᑦ ᐳᕕᕐᓂᑐᕐᓗ 
ᑐᖓᓕᐊᕇᑦᑎᑎᓗᒋᑦ ᐅᐸᑦᑕᐅᖃᑦᑕᓱᑎᒃ, 
ᑲᔪᓯᑐᐃᓐᓇᐸᑦᓱᑎᓪᓗ ᐃᓕᓐᓂᐊᑎᑦᓯᓂᕐᒥᒃ 
ᓇᓪᓕᑳᕐᓂᒥᓪᓗ ᐃᓕᓐᓂᐊᑎᑦᓯᔨᐊᐱᑦᓴᓂᒃ. 

 

 

 

 

 

 

 

 

 

 

 

ᔫᓕᐊ, ᓵᓕ, ᑑᒪᓯ, ᓵᓕ ᓯᐊᔭᓗ ᐃᕗᔨᕕᒻᒥᐅᑦ ᖃᓕᐊᕇᑦᑎᑐᑦ 

© ᑖᓐ ᐅᔮᔅ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓂᒥᐅᖅ 

ᑖᒃᑯᐊ ᐃᓅᓱᑦᑐᐃᑦ ᐃᓕᓐᓂᐊᑎᑦᓯᔨᐊᐲᑦ 
ᐃᓕᓐᓂᐊᑎᑦᓯᖃᑦᑕᓛᕐᓂᐊᑐᑦ ᑎᒥᒥᓄᑦ 
ᐱᓯᑎᐅᓵᓐᖑᐊᓂᕐᒥᒃ ᓄᓇᓕᒻᒥᓃᓪᓗᑎᒃ ᐱᒋᐊᕐᓗᑎᓗ 
2011 ᐅᑭᐊᑦᓴᖓᓂ. 

ᒣ ᑕᕐᕿᖓᑕ ᕿᑎᖓᓂ, ᓄᓇᕕᒻᒥᐅᑦ ᐃᓕᓐᓂᐊᑎᑦᓯᔨᐊᐲᑦ 
Wemotaci-ᓕᐊᓛᕐᓂᐊᑐᑦ (ᒍᐃᒧᑖᑭ), ᑖᓐᓇ ᐊᑎᑲᒥᐊᒃ-
ᒦᑦᓱᓂ ᓄᓇᓕᒃ ᒧᓐᑐᔨᐊᑉ ᑕᕐᕋᖓᓃᑦᓱᓂ 275-ᑭᓗᒦᑕᓄᓪᓗ 
ᐅᖓᓯᓐᓂᖃᕐᓱᓂ ᒧᓐᑐᔨᐊᒥᑦ. ᒍᐃᒧᑖᑭ 
ᐅᐸᑦᑕᐅᓯᒪᓛᕐᓂᐊᑐᖅ ᑐᓐᖓᓱᑦᑎᓯᔨᐅᓗᓂ ᐊᕐᕌᒍᑕᒫᑦ 

ᑲᑎᓐᓂᕆᓲᖏᓐᓄᑦ ᑯᐯᒻᒥ Cirque du Monde 
ᐱᓯᑎᐅᓵᓐᖑᐊᕖᑦ. ᑖᒃᑯᐊ ᐃᓕᓐᓂᐊᑎᑦᓯᔨᐊᐲᑦ 
ᑌᑲᓃᓐᓂᒥᓄᑦ ᐱᓯᑎᐅᓴᓐᖑᐊᖃᑕᐅᒍᓗᑐᐃᓐᓇᓛᓐᖏᑐᑦ, 
ᑭᓯᐊᓂ ᑲᑎᓯᓛᕐᒥᔪᑦ ᐃᓕᓐᓂᐊᑎᑦᓯᔨᐊᐱᐅᒻᒥᔪᓂᒃ ᑯᐯᒻᒥ 
ᓄᓇᓕᕐᓚᓂᑦ ᓄᓇᓕᐊᕉᓂᕐᓴᓂᓗ ᐱᓯᒪᔪᓂᒃ, ᑌᑰᓇᓗ 
ᐱᔪᓐᓇᓂᕆᓕᕐᑕᒥᓂᒃ ᐊᖏᓖᓕᐅᒥᓚᕿᓛᕐᓂᐊᓱᑎᒃ. 

ᐱᓯᑎᐅᓵᓐᖑᐊᒋᐅᕐᓴᒋᐊᕐᑐᓯᒪᓂᖅ 
ᐊᕐᕌᒎᑉ ᑐᖓᓕᕆᓕᕐᑕᖓᓂ, ᑰᑦᔪᐊᒥ ᔪᓓ 3-ᒥᑦ 10-ᒧᑦ 
2011-ᒥ, ᐱᓯᑎᐅᓵᓐᖑᐊᒋᐅᕐᓴᑎᑕᐅᓛᓕᕐᒥᔪᑦ ᓄᓇᕕᒻᒥᐅᑦ 
ᐃᓅᓱᑦᑐᐃᑦ ᐊᕐᕌᒍᓖᑦ 13-ᓂᑦ 17-ᒧᑦ. ᑖᕙᓐᓇ 
ᐃᓕᓐᓂᐊᑎᑦᓯᓂᖅ ᐱᕕᑦᓴᐅᓛᕐᑐᖅ ᐃᓅᓱᑦᑐᓄᑦ, 
ᖃᐅᔨᒋᐅᕐᓗᑎᓘᓐᓃᑦ ᐱᓯᑎᐅᓵᓐᖑᐊᒋᐅᕐᓴᓂᕐᓂᒃ ᐅᕝᕙᓘᓐᓃᑦ ᑲᔪᓯᓗᑎᒃ ᐃᓕᓐᓂᐊᓂᕆᕙᑦᑕᒥᓂᒃ ᐅᑯᐊ 
ᐃᓕᓐᓂᐊᕋᑦᓭᑦ ᐃᓚᐅᑎᓪᓗᒋᑦ: ᐃᓪᓗᑭᑖᕐᓂᖅ, ᒥᓐᖏᑕᕐᓂᖅ, ᕿᔪᑯᑖᓂᒃ ᐃᑯᕐᕋᖃᕐᓂᖅ, ᑕᑉᐹᓃᑦᑐᓂ ᐊᕚᕚᕐᓗᓂ 
ᐱᓯᑎᐅᓵᕐᓂᖅ, ᖃᖓᑕᑦᓱᓂ ᐱᓯᑎᐅᓵᕐᓂᖅ, ᐊᑕᐅᓯᓕᒻᒧᑦ ᑐᑫᓛᕋᕐᓂᖅ, ᐃᓄᓐᓂᒃ ᐊᑐᕐᓗᓂ ᖁᒻᒧᐊᒐᓱᐊᕐᓂᖅ 
ᐸᑦᑕᓂᓗ ᑲᑕᒐᕐᑎᓯᑦᑌᓕᓂᖅ. ᐅᑭᐅᕐᑕᑐᒥ ᑎᒥᒧᑦ ᐱᓕᐅᑦᔨᓃᑦ, ᑲᑕᑦᔭᓂᖅ, ᐱᓯᑎᐅᓵᓐᖑᐊᕈᑎᑦᓴᓂᒃ 
ᐊᓐᓄᕌᓕᐅᕐᓂᖅ, ᑮᓇᕐᒥᒃ ᒥᖑᐊᕐᓂᖅ ᐊᑦᓴᑕᕐᓂᓗ ᑌᑲᓂ ᐱᓇᓱᐊᕐᑕᐅᑎᑕᐅᓛᕐᓂᐊᒥᔪᑦ. 
 
ᐃᓕᒐᓱᐊᕈᒪᒍᕕᑦ ᐊᐅᔭᕐᒥ ᓯᕿᓂᐅᑉ ᐱᓯᑎᐅᓵᓐᖑᐊᒋᐅᕐᓴᑎᑦᓯᓛᕐᓂᖓᓄᑦ, ᓯᕙᓂᕐᓗᑎᑦ ᐅᕗᖓ: 1-877-964-
2961, ᐅᐃᒍᖓ 2251 ᐅᕝᕙᓘᓐᓃᑦ ᖃᕆᑕᐅᔭᑎᒍᑦ ᐅᕗᖓ ᐊᓪᓚᓗᑎᑦ: cirqiniq@krg.ca. 

 
 

***** 

ᓱᓇᐅᕚ ᓯᕿᓂᖅ? 
 
ᓯᕿᓂᖅ ᐱᓯᑎᐅᓵᓐᖑᐊᕆᐅᕐᓴᑎᑦᓯᓂᐅᓲᒍᕗᖅ ᐃᓅᓱᑦᑑᓱᑎᒃ ᐃᓄᓐᓂᒃ ᓄᓇᕕᒻᒥᐅᓂᒃ ᕿᒥᕐᕈᑎᓪᓗᒋᑦ ᑕᑯᒥᓇᕐᑐᓕᐅᕐᓂᒥᒃ, 

ᑐᓴᕐᓂᑐᓕᐅᕐᓂᒥᒃ ᐊᑐᐊᒐᓕᐅᕐᓂᒥᒃ ᐱᐅᓯᑐᖃᕐᒥᓗ ᐊᓕᐊᓐᖑᐊᓲᒍᑦᓱᑎᒃ ᑎᒥᒥᑎᒍᓪᓗ ᓱᓇᓱᐊᓗᑳᖃᑦᑕᓲᒍᑦᓱᑎᒃ. 

ᐃᑲᔪᕐᑕᐅᓱᑎᒃ Cirque du Soleil-ᒥᐅᓄᑦ ᐱᓇᓱᐊᖃᑎᖃᕐᓱᑎᓗ ᓄᓇᕕᒻᒥ ᑲᕙᒫᐱᓐᓂᒃ ᑲᑎᕕᒃ ᐃᓕᓐᓂᐊᓂᓕᕆᓂᕐᒥᓗ, 

ᓯᕿᓂᖅ ᐊᐅᓚᑕᐅᓲᖅ ᐊᕐᖁᑕᐅᑎᓪᓗᒍ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓂ ᐱᓐᖑᐊᓂᕐᓄᑦ ᐱᒍᑦᔨᕕᒃ. 

ᑐᑭᓯᒋᐊᒃᑲᓂᕈᒪᒍᕕᑦ ᓯᕿᓂᐅᑉ ᒥᑦᓵᓄᑦ, ᓯᕿᓂᒃᑯᑦ ᖃᕆᑕᐅᔭᑎᒍᑦ ᑕᑯᑦᓴᐅᑎᑦᓯᕕᖓᓄᑦ ᑕᑯᓇᓱᐊᕐᓗᑎᑦ ᐅᓇ ᓇᕐᓂᓗᒍ. 

 

Ç 

 

 

 

 

 

 

 

 

 

ᐃᓪᓗᑭᑖᕐᑐᖅ ᐅᒥᐅᔭᕐᒥ 

© ᔨᐊᓂᕕᐊᕝ ᐱᐊᕐᓂᔦᕐ ᑲᑎᕕᒃ ᓗᓚᓕᓕᒫᑦ ᑲᕙᒪᖓ 

ᑰᑦᔪᐊᒥ ᓯᑯᒥᒃ/ᓂᓚᒥᒃ ᓴᓇᓐᖑᐊᒋᐅᕐᓴᓂᖅ 

ᑰᑦᔪᐊᒥ ᐁᕆᓕ 7-ᒥᑦ 9-ᒧᑦ, ᐱᖓᓲᔪᕐᑐᑦ 
ᖃᐅᔨᒻᒫᕆᔭᐅᑦᓯᐊᑐᑦ ᓴᓇᓐᖑᐊᑏᑦ ᑰᑦᔪᐊᒥᐅᑦ 
ᑲᖏᕐᓱᔪᐊᕐᒥᐅᓗ ᐃᓚᐅᓚᐅᔪᕗᑦ 
ᖃᐅᔨᓴᕈᑕᐅᑦᓱᓂ ᓯᑯᒥᒃ/ᓂᓚᒥᒃ 
ᓴᓇᓐᖑᐊᒋᐅᕐᓴᓂᕐᒧᑦ. 

ᓴᓇᓐᖑᐊᑏᑦ ᔪᐊᓇᓯ ᑫᑦᑕᖅ ᐊᒻᒪᓗ ᔫᐱ 
ᐊᕐᓀᑐᖅ ᑲᖏᕐᓱᔪᐊᕐᒥᐅᒃ, ᐊᒻᒪᓗ ᔫᓯᐱ ᔫᓇᔅ, 
ᐃᓓᑦᔭ ᐊᕐᓇᑐᖅ, ᔨᒥ ᔫᓇᔅ ᐊᒻᒪᓗ ᓵᒥ 
ᑲᓪᓚᒃ, ᑖᒃᑯᐊᓕᒫᑦ ᑰᑦᔪᐊᒥᐅᑦ, 
ᓴᓇᓐᖑᐊᓚᐅᔪᕗᑦ ᑰᒃᓱᐊᑉ ᑰᖓᓂ ᑰᑦᔪᐊᑉ 
ᓴᓂᐊᓂ, ᓴᓇᓐᖑᐊᓱᑎᒃ ᓯᑯᒥᒃ ᑕᒐ 
ᓇᖏᕝᕕᒋᔭᒥᓐᓂᑦ. ᐅᓪᓘᑉ ᑭᖑᓪᓕᐹᖓᓐᓂ 
ᑕᑯᓐᓇᐅᔮᕐᓂᖃᑐᐃᓐᓇᓚᐅᔪᔪᖅ ᑰᑦᔪᐊᒥ ᐊᕐᕌᒍᑕᒫᑦ ᓯᑮᑐᒃᑯᑦ ᓱᑲᓕᐅᑎᓂᕆᓲᖓᓂᒃ ᐃᓄᒐᓭᓪᓗ 
ᑕᑯᓐᓇᐅᔮᕆᐊᕐᑐᓚᐅᔪᑦᓱᑎᒃ. 

ᑖᓐᓇ ᖃᐅᔨᓴᕈᑕᐅᑦᓱᓂ ᓴᓇᓐᖑᐊᒋᐅᕐᓴᓂᐅᓚᐅᔪᔪᖅ 
ᐊᑐᐃᓐᓇᕈᕐᑎᒍᑎᑐᐃᓐᓇᐅᓚᐅᔪᔪᖅ ᓄᓇᕕᒻᒥᐅᓕᒫᑦ 
ᐊᖏᓂᕐᓴᒥᒃ ᓯᑯᒥᒃ/ᓂᓚᒥᒃ ᓴᓇᓐᖑᐊᒋᐅᕐᓴᓂᕆᓛᕐᓂᐊᑕᖓᓄᑦ 
2012 ᐅᑭᐅᖓᓂ. ᓯᑕᒪᐅᔪᓐᖏᒐᕐᑐᓂᑦ ᖁᓕᓄᑦ ᐅᓪᓗᑐᕐᑐᖅ 
ᓴᓇᓐᖑᐊᒋᐅᕐᓴᓂᖅ ᓄᓇᕕᒻᒥᐅᓕᒫᓅᓕᖓᓛᕐᑐᖅ, 
ᐃᓕᑦᓯᒋᐅᓛᕐᓂᐊᒪᑕ ᓯᑯᒥᒃ/ᓂᓚᒥᒃ ᓴᓇᓐᖑᐊᒍᓯᕐᒥᒃ 
ᐅᕝᕙᓘᓐᓃᑦ ᓯᑯᒥᒃ/ᓂᓚᒥᒃ ᓴᓇᓐᖑᐊᓯᑎᓐᖑᓕᐅᒥᓗᑎᒃ. 

ᐳᕕᕐᓂᑐᒥ ᓴᓇᓐᖑᐊᓕᐅᑦᔨᓂᐅᓚᐅᔪᔪᖅ 

ᒪᕐᕉᒃ ᐊᕐᕌᒍᑕᒫᑦ, ᐳᕕᕐᓂᑑᑉ ᓄᓇᓕᖓ ᓯᑯᒥᒃ ᐊᐳᑎᒥᓪᓗ 
ᓴᓇᓐᖑᐊᓕᐅᑦᔨᑎᑦᓯᓂᖃᓲᖅ ᐱᓐᖑᐊᓂᕐᔪᐊᖃᓕᑐᐊᕐᒪᑦ 
ᐳᕕᕐᓂᑐᒥ. ᑕᕝᕙᓂ ᐊᕐᕌᒍᕐᒥ, ᒪᑦᑎᐅᓯ ᐃᔦᑦᑐᖅ 
ᐃᕗᔨᕕᒻᒥᐅᖅ ᓵᓚᖃᓚᐅᔪᔪᖅ ᓯᑯᒥᒃ/ᓂᓚᒥᒃ 
ᓴᓇᓐᖑᐊᓯᑎᐅᓂᕐᐸᐅᓱᓂ, ᐲᑕ ᓄᕙᓕᓐᖓᑕᐅᖅ ᔮᓂ 
ᓯᕗᐊᕌᐱᓪᓗ ᐳᕕᕐᓂᑐᕐᒥᐅᒃ ᓵᓚᖃᓚᐅᔪᑎᓪᓗᒋᒃ ᐊᐳᑎᒥᒃ 
ᓴᓇᓐᖑᐊᓯᑎᐅᓂᕐᐸᐅᓱᑎᒃ. 

ᐊᑦᔨᖑᐊᑦ ᑖᒃᑯᓄᖓ ᐱᓕᐅᑦᔨᓂᕕᓂᕐᓄᑦ, ᐊᑦᔨᓕᐊᕕᓂᐅᑦᓱᑎᒃ 
ᑕᓃ ᕕᐊᓐ-ᒧᑦ, ᖃᐅᔨᒪᔭᐅᑦᔪᑎᖃᕐᓱᓂ “ᔫᑦ”-ᒥᒃ, 
ᑕᑯᓇᓱᐊᕐᑕᐅᒍᓐᓇᑐᑦ ᓇᕐᓂᓗᒍ ᐅᓇ. 

  

***** 

ᓯᑯᒥᒃ/ᓂᓚᒥᒃ ᓴᓇᓐᖑᐊᒋᐅᕐᓴᓂᖅ ᑰᒃᓱᐊᑉ ᑰᖓᓂ 
© ᓵᒥ ᑲᓪᓚᒃ 

ᓯᑯᒥᒃ/ᓂᓚᒥᒃ ᓴᓇᓐᖑᐊᓕᐅᑦᔨᓂᖅ 2011-ᒥ 

ᐱᓐᖑᐊᓂᕐᔪᐊᖃᕐᑎᓗᒍ ᐳᕕᕐᓂᑐᒥ.ᓴᓇᓐᖑᐊᓯᒪᔪᖅ 
ᑕᑯᑎᑦᓯᔪᖅ ᐊᑉᐯᑦ ᒪᓂᖏᓐᓂᒃ ᒪᓐᓂᓯᐅᓲᑐᖃᐅᒻᒪᑕ 

ᐃᕗᔨᕕᒻᒥ 

© ᑕᓃ ᕕᐊᓐ 

ᐱᔪᑦᓴᐅᔮᕐᑐᓯᐅᕐᓂᖅ ᐃᓅᓱᑦᑐᓂᒃ ᐱᓕᐅᑦᔨᖃᑕᐅᒍᒪᒐᔭᕐᑐᓂᒃ 
ᑕᑯᓐᓇᐅᔮᕐᑕᐅᓗᓂ ᐱᓯᑎᐅᓵᓐᖑᐊᓂᕐᓄᑦ, ᐅᓄᒃᑳᑐᐊᓕᐅᓕᐅᑦᔨᓂᕐᓄᑦ, 
ᑲᑕᑦᔭᓕᐅᑦᔨᓂᕐᓄᑦ, ᐱᐅᓯᑐᖃᕐᑎᒍᑦ ᐊᑦᓴᑕᓕᐅᑦᔨᓂᕐᓄᑦ, 
ᐃᓐᖏᓗᑦᑖᓕᐅᑦᔨᓂᕐᓄᑦ, ᑖᓂᓯᓕᐅᑦᔨᓂᕐᓄᑦ, ᓱᓕᔪᓐᖑᐊᓕᐅᕐᓗᑎᒃ 
ᑕᑯᓐᓇᐅᔮᕐᑕᐅᓂᕐᓄᑦ ᑐᓴᕐᓂᔮᕐᑎᓯᓂᕐᓄᓗ 
 
 
ᑲᑎᕕᑦ ᓄᓇᓕᓕᒫᑦ ᑲᕙᒪᖓ ᑭᓐᖒᒪᑦᓯᕗᖅ ᓄᓇᕕᒻᒥᐅᓂᒃ ᐃᓅᓱᑦᑐᓂᒃ ᐃᓚᐅᒍᒪᒐᔭᕐᓱᑎᒃ ᐱᐅᓯᑐᖃᕐᑎᒎᕐᓱᓂ 
ᐱᓇᓱᐊᕋᑦᓴᐅᓕᕐᑐᒧᑦ ᐅᑭᐅᕐᑕᑐᒥ ᐱᓕᐅᑦᔨᓂᖃᓕᕐᐸᑦ ᒍᐊᐃᑦᖁᐊᔅ ᔨᐅᑳᓐ-ᒥ ᒫᑦᓯ 2012-ᖑᓕᕐᐸᑦ. 
ᐱᓐᖑᐊᓃᑦ ᑲᑎᑎᑦᓯᓚᕿᓲᒍᕗᑦ ᕿᑦᑌᖓᔫᑦᓱᑎᒃ ᓴᓇᑐᔫᑦᓱᑎᓪᓗ ᐃᓅᓱᑦᑐᓂᒃ ᑎᒥᒥᑎᒍᑦ ᐱᓇᓱᐊᓲᓂᒃ 
ᐱᓯᒪᑦᓱᑎᒃ ᓯᓚᕐᔪᐊᓕᒫᒥ ᐃᒻᒥᒎᕐᑎᑑᑦᓱᑎᒃ ᑖᑦᓱᒥᖓᑦᓭᓇᖅ ᐱᒐᓱᐊᓲᓂᑦ ᐊᒥᕐᖄᖃᑎᖃᕋᔭᕐᑎᓗᒋᑦ 
ᓴᓇᑐᔫᓂᕐᒥᓂᒃ, ᐱᐅᓯᕆᑦᓱᒍ ᐁᑦᑑᓯᐊᕕᓂᕐᒥᓂᒃ ᐱᔪᓐᓇᓂᕐᒥᓂᓪᓗ ᓄᓇᓕᒻᒥᒃ ᐊᓯᖏᓐᓂᓗ 
ᐱᓐᖑᐊᖃᑕᐅᒋᐊᕐᑐᓯᒪᔪᓂᒃ. ᑖᓐᓇ ᐱᕕᑦᓴᓯᐊᒻᒪᕆᐅᓕᕐᒥᔪᖅ ᐃᓚᐅᔪᑦ ᐱᓇᓱᐊᕋᔭᕐᑎᓗᒋᑦ ᐊᑦᔨᒌᓐᖏᑐᓂ 
ᐱᓐᖑᐊᑕᐅᔪᓂ ᐱᓐᖑᐊᓂᕐᔪᐊᒥ. 
ᐱᓕᐅᑦᔨᒋᐊᕐᑐᓛᕐᑐᑦ ᐱᖓᓲᔪᕐᑑᓛᕐᑐᑦ ᐃᓚᖃᕐᓗᑎᒃ 
ᑐᑭᒧᐊᕐᑎᓯᔨᒥᒃ ᐃᑉᐱᒍᓱᑦᑎᒥᓪᓗ. 
ᑲᒃᑯᐊ ᐱᓕᐅᑦᔨᒍᑕᐅᒍᓐᓇᑐᑦ: 

• ᑎᒥᒥᒍᑦ ᐱᓯᑎᐅᓵᓐᖑᐊᓂᖅ  
• ᐅᓂᒃᑳᑐᐊᕐᓂᖅ  
• ᑲᑕᑦᔭᓂᖅ  
• ᐱᐅᓯᑐᖃᕐᑎᒍᑦ ᐊᑦᓴᑕᕐᓂᖅ  
• ᐃᓐᖏᓗᑦᑖᓂᖅ  
• ᑖᓂᕐᓯᕐᓂᖅ (ᐃᓄᒃᑎᑐᑦ/ᕿᑉ ᖄᑉ)  
• ᓱᓕᔪᓐᖑᐊᓕᐅᕐᓂᖅ  
• ᑐᓴᕐᓂᔮᕐᑎᓯᓂᖅ 

 

ᐃᓚᐅᒍᒪᒐᔭᓐᖑᐊᑐᑦ ᐃᓕᒐᓱᐊᕈᑎᒥᒃ ᑕᑕᕐᓭᒋᐊᓖᑦ, 

ᑕᑕᕐᓴᒐᕐᓗ ᐱᔭᐅᒍᓐᓇᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᖃᕆᑕᐅᔭᑎᒍᑦ ᑕᑯᑦᓴᐅᑎᑦᓯᕕᖓᓐᓂ (ᓇᕐᓂᓗᒍ ᐅᓇ)  

ᐅᑎᕐᑎᓗᒍᓗ ᑐᕌᒍᑎᒧᑦ ᐊᓪᓚᓯᒪᔪᒧᑦ, ᐃᓕᒐᓱᐊᕐᓂᐅᑉ ᐅᓪᓗᖓᑕ ᐃᓱᓕᕝᕕᖓᓂ: ᐊᓪᓕᕇᕐᑐᑦ, ᒣ 16, 
2011. 
 

ᑕᒪᒃᑯᓄᖓᓕᒫᖅ ᖃᐅᔨᒋᐊᒃᑲᓂᒍᒪᒍᕕᑦ, ᖃᐅᔨᑎᑦᓯᓗᑎᑦ ᑭᐊᔨᓐ ᑭᐊᑦᓗ-ᒥᒃ ᐅᖄᓚᕕᒋᓗᒍ ᐅᕗᖓ: 1-877-

964-2961, ᐅᐃᒍᖓ 2251, ᐅᕝᕙᓘᓐᓃᑦ ᖃᕆᑕᐅᔭᑎᒍᑦ ᐊᓪᓚᕕᒋᓗᒍ ᐅᕗᖓ: Kkettler@krg.ca. 

 

 

***** 

 
 

 

 

Ç 

 

 

 

2010-ᒥ ᓄᓇᕕᒻᒥᐅᑦ ᐱᐅᓯᑐᖃᕐᑎᒎᕐᑐᓂᒃ ᐱᓇᓱᐊᖃᑎᒌᑦᑐᑦ 

© ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᑮᓇᐅᔭᓂᒃ ᓂᖏᕐᑎᓯᓂᖓ ᑲᓇᑕᒥ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ 
ᐊᑐᐊᒐᓕᐅᕐᑏᓗ ᑐᕐᖃᑕᕐᕕᖓᑕ 

ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓗ ᐊᒥᓱᐃᓕᕿᖓᔪᓂᑦ 
ᑮᓇᐅᔭᕐᑖᕋᓱᐊᕈᓐᓇᓕᕆᕗᑦ ᑲᓇᑕᒥ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓗ ᑐᕐᖃᑕᕐᕕᖓᓐᓂᑦ, 
ᑖᓐᓇᓗ ᑐᕐᖃᑕᕐᕕᒃ ᑮᓇᐅᔭᑎᒍᑦ ᐃᑲᔪᕐᓯᒪᓲᒍᑦᓱᓂ ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓘᓃᑦ 
ᐱᓇᓱᐊᕐᑕᐅᒍᒪᔪᓂᒃ. ᐱᓇᓱᐊᕐᑕᐅᒍᒪᔪᖅ  ᑲᓲᑎᐊᐱᑐᐊᕐᒪᑦ ᐊᑑᑎᔭᐅᒋᐊᓕᓐᓄᑦ, ᑮᓇᐅᔭᕐᑖᕋᓱᐊᕈᑎᒃ 
ᑕᑕᕐᓴᓯᒪᔪᖅ ᑐᓂᔭᐅᓯᒪᒋᐊᓕᒃ ᐅᓪᓗᖅ ᑮᓇᐅᔭᕐᑖᕋᓱᐊᕈᓐᓇᓂᕐᒧᑦ ᐃᓱᓕᕝᕕᒃ ᑎᑭᓂᐅᔭᕐᑎᓇᒍ ᓱᓕ. 

ᑲᒃᑯᐊ ᑮᓇᐅᔭᓂᒃ ᓂᖏᐅᓯᐊᕐᑖᕕᐅᒐᓱᐊᕈᓐᓇᑐᑦ ᐅᓪᓗᐃᑦ ᑮᓇᐅᔭᕐᑖᕋᓱᐊᕐᓂᐅᑉ ᐃᓱᓕᕝᕕᖏᑦ ᑎᑭᓴᕐᑐᓕᕐᑎᓗᒋᑦ:  

 

1) ᓄᓇᖃᕐᖄᓯᒪᔪᑦ ᑲᑐᑦᔨᓗᑎᒃ ᑕᐅᕐᓯᑲᑦᑕᐅᑎᓂᖏᑦ ᑲᓇᑕᒥ ᑲᓇᑕᐅᓪᓗ ᓯᓚᑖᖓᓂ: ᐊᕐᕕᑕᕐᓂᒧᑦ 
ᓂᖏᕐᑎᓯᐅᑏᑦ 
 
ᓄᓇᖃᕐᖄᓯᒪᔪᑦ ᑲᑐᑦᔨᓗᑎᒃ ᑕᐅᕐᓯᑲᑦᑕᐅᑎᓂᖏᓐᓄᑦ ᐱᓇᓱᐊᕐᑕᐅᓂᖓ ᐃᑲᔪᕐᓯᒪᓲᒍᕗᖅ ᓄᓇᖃᕐᖄᓯᒪᔪᓂᒃ 

(ᐃᓄᑑᓈᕐᑎᑐᓂᒃ) ᐃᒻᒥᒎᕐᑎᑐᓂᓪᓘᓃᑦ ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᑐᓕᐅᕐᑎᓂᒃ ᐊᑐᐊᒐᓕᐅᕐᑎᓂᓪᓘᓃᑦ 

ᐱᓯᒪᔪᓂᒃ ᓄᓇᓕᑐᖃᕐᒥᓂᑦ ᐊᕐᕕᑕᖃᑦᑕᕋᔭᕐᑎᓗᒋᑦ ᓄᓇᖃᕐᖄᓯᒪᔫᒻᒥᔪᑦ ᓄᓇᓕᖏᓐᓄᑦ 

ᐊᒥᕐᖄᖃᑎᖃᕆᐊᕐᑐᓗᑎᒃ ᐱᐅᓯᑐᖃᕐᑎᒎᕐᑐᓂᒃ ᐱᐅᓯᑐᖃᕐᑎᒎᓐᖏᑐᓂᓪᓘᓃᑦ ᖃᐅᔨᒪᐅᓯᕐᒥᓂᒃ ᐱᓇᓱᐊᓲᒥᓂᓪᓗ 

ᐃᑲᔪᕐᓯᒐᔭᕐᑐᓂᒃ ᐱᕙᓪᓕᐊᔭᐅᓂᖏᓐᓄᑦ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᑏᓘᓐᓃᑦ 

ᐱᓇᓱᐊᕐᐸᑕᖏᑎᒍᑦ. 

ᐱᓇᓱᐊᕐᑕᐅᔪᖅ ᐃᑲᔪᕐᓯᒪᓲᖅ ᐊᔪᒉᑦᑐᖑᐊᒍᑦᓱᑎᒃ ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓘᓃᑦ 

ᐱᓇᓱᐊᖃᑎᒌᒍᑕᐅᓕᕐᑐᓂᒃ ᓄᓇᖃᕐᖄᓯᒪᔪᓄᑦ ᓇᑭᓕᒫᑦᓯᐊᖅ ᐱᓯᒪᑦᓱᑎᒃ. 

 
• ᑮᓇᐅᔭᕐᑖᕋᓱᐊᕐᓂᐅᑉ ᐃᓱᓕᕝᕕᖓ: ᖃᖓᑐᐃᓐᓇᓯᐊᖅ, ᑭᓯᐊᓂ ᓯᑕᒪᐅᔪᕐᑐᑦ ᐱᓇᓱᐊᕈᓰᑦ ᓯᕗᓂᐊᓂ 

ᐊᕐᕕᑕᕆᐊᓚᐅᕐᓇᖅ. 
 

• ᐅᓄᕐᓂᐹᑦ ᑮᓇᐅᔦᑦ ᓂᖏᐅᓯᐊᖑᒍᓐᓇᑐᑦ ᐊᑕᐅᓯᕐᒧᑦ: $3,000-ᓄᑦ ᑎᑭᒍᓐᓇᑐᑦ 
 
ᐅᓇ ᓇᕐᓂᓗᒍ ᑕᑯᒍᒪᒍᕕᑦ ᐱᐅᓯᐅᖁᔭᐅᔪᓕᒫᓂᒃ ᖃᕆᑕᐅᔭᕐᓅᕖᕐᓯᒍᒪᒍᕕᓪᓗ ᑮᓇᐅᔭᕐᑖᕋᓱᐊᕈᑎᒥᒃ ᑕᑕᕐᓴᒐᕐᒥᒃ 

 
 
 
 
 
 
 
 
 
 
 
 

 ᐆᑦᑑᑏᑦ ᑲᓇᑕᓕᒫᒥ ᑮᓇᐅᔭᕐᑖᕋᓱᐊᕐᑐᕕᓂᐅᑦᓱᑎᒃ ᐱᒐᓱᐊᕐᑕᒥᓂᒃ ᐱᔭᖃᕐᓂᕕᓂᖏᓐᓄᑦ 

  

• ᑕᑯᒥᓇᕐᑐᓕᐅᕐᑎᖑᕐᐸᓕᐊᓕᕐᑐᖅ ᐱᓇᓱᐊᖃᑎᖃᕐᑐᕕᓂᖅ ᐊᓪᓚᒥᒃ ᑯᔩᒥᒃ ᐃᓄᑐᖃᐅᑦᓱᓂ ᑕᑯᓐᓇᕋᑦᓴᓕᐅᕆᑦᓱᓂ 

ᕿᑐᒪᕐᓵᓴᔭᕐᓂᒃ ᕿᑐᓕᓭᑎᓪᓗᒍ. 

 

• ᑕᑯᒥᓇᕐᑐᓕᐅᕐᑎᐅᓕᕐᑐᖅ ᙯᕐᖁᔭᕕᓂᐅᓚᐅᔪᔪᖅ ᓇᐹᕐᑐᐃᑦ ᐊᒥᖏᓐᓂᒃ ᐃᕕᒐᓕᐅᒋᐊᕐᑐᖁᔭᐅᑦᓱᓂ ᐃᓅᕕᒻᒥ. 

 



ᐊᐅᒫᒡᒋᕕᐅᑉ ᑐᓴᕋᑦᓴᖁᑎᖏᑦ  - ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓗ ᑐᓴᕋᑦᓭᑦ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ 

2) ᓄᓇᖃᕐᖄᓯᒪᔪᑦ ᑲᑐᑦᔨᓗᑎᒃ ᑕᐅᕐᓯᑲᑦᑕᐅᑎᓂᖏᑦ ᑲᓇᑕᒥ ᑲᓇᑕᐅᓪᓗ ᓯᓚᑖᖓᓂ: ᐊᕐᕕᑕᕐᓂᒧᑦ 
ᓂᖏᕐᑎᓯᐅᑏᑦ 

 
ᓄᓇᖃᕐᖄᓯᒪᔪᑦ ᑲᑐᑦᔨᓗᑎᒃ ᑕᐅᕐᓯᑲᑦᑕᐅᑎᓂᖏᓐᓄᑦ ᐱᓇᓱᐊᕐᑕᐅᓂᖓ ᐃᑲᔪᕐᓯᒪᓲᒍᕗᖅ ᓄᓇᖃᕐᖄᓯᒪᔪᓂᒃ 

ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᑐᓕᐅᕐᑎᓂᒃ ᐊᑐᐊᒐᓕᐅᕐᑎᓂᓪᓘᓃᑦ ᐊᕐᕕᑕᖃᑦᑕᕋᔭᕐᑎᓗᒋᑦ ᓄᓇᖃᕐᖄᓯᒪᔫᒻᒥᔪᑦ 

ᓄᓇᓕᖏᓐᓄᑦ ᐊᒥᕐᖄᖃᑎᖃᕆᐊᕐᑐᓗᑎᒃ ᐱᐅᓯᑐᖃᕐᑎᒎᕐᑐᓂᒃ ᐱᐅᓯᑐᖃᕐᑎᒎᓐᖏᑐᓂᓪᓘᓃᑦ ᑕᑯᒥᓇᕐᑐᓕᐅᕐᑏᑦ, 

ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᑏᓘᓐᓃᑦ ᐱᓇᓱᐊᕐᐸᑕᖏᑎᒍᑦ. 

ᐱᓇᓱᐊᕐᑕᐅᔪᖅ ᐃᑲᔪᕐᓯᒪᓲᖅ ᐊᔪᒉᑦᑐᖑᐊᒍᑦᓱᑎᒃ ᑕᑯᒥᓇᕐᑐᓕᐅᕐᓂᒧᑦ, ᑐᓴᕐᓂᑐᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓘᓃᑦ 

ᐱᓇᓱᐊᖃᑎᒌᒍᑕᐅᓕᕐᑐᓂᒃ ᓄᓇᖃᕐᖄᓯᒪᔪᓄᑦ ᓇᑭᓕᒫᑦᓯᐊᖅ ᐱᓯᒪᑦᓱᑎᒃ. 

• ᑮᓇᐅᔭᕐᑖᕋᓱᐊᕐᓂᐅᑉ ᐃᓱᓕᕝᕕᖓ: ᒣ 15 ᐊᒻᒪᓗ ᓄᕕᒻᐱᕆ 15 
• ᐅᓄᕐᓂᐹᑦ ᑮᓇᐅᔦᑦ ᓂᖏᐅᓯᐊᖑᒍᓐᓇᑐᑦ ᐊᑕᐅᓯᕐᒧᑦ: $5,000-ᓄᑦ ᑎᑭᒍᓐᓇᑐᑦ ᑲᓇᑕᑐᐃᓐᓇᒥ 

ᐊᕐᕕᑕᓚᖓᑉᐸᑦ ᐊᒻᒪᓗ $10,000 ᐊᕐᕕᑕᕐᑐᖃᕈᓂ ᑲᓇᑕᒥᑦ ᐊᓂᓗᓂ ᐅᑎᕐᓗᓂᓗ. 
• ᐅᓄᕐᓂᐹᑦ ᑮᓇᐅᔦᑦ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓘᓐᓃᑦ ᑲᑐᑦᔨᐸᑕ: $20,000-ᓄᑦ 

ᑎᑭᒍᓐᓇᑐᑦ ᑲᓇᑕᑐᐃᓐᓇᒥ ᐊᕐᕕᑕᓚᖓᑉᐸᑕ ᐊᒻᒪᓗ $30,000-ᓄᑦ ᑎᑭᒍᓐᓇᑐᑦ ᐊᕐᕕᑕᕐᑐᖃᕈᓂ 
ᑲᓇᑕᒥᑦ ᐊᓂᓗᓂ ᐅᑎᕐᓗᓂᓗ. 
 

ᐅᓇ ᓇᕐᓂᓗᒍ ᑕᑯᒍᒪᒍᕕᑦ ᐱᐅᓯᐅᖁᔭᐅᔪᓕᒫᓂᒃ ᖃᕆᑕᐅᔭᕐᓅᕖᕐᓯᒍᒪᒍᕕᓪᓗ ᑮᓇᐅᔭᕐᑖᕋᓱᐊᕈᑎᒥᒃ ᑕᑕᕐᓴᒐᕐᒥᒃ 
 
 

 

 

 

 

 

 

 ᐆᑦᑑᑏᑦ ᓯᓚᕐᔪᐊᓕᒫᒥ ᑮᓇᐅᔭᕐᑖᕋᓱᐊᕐᑐᕕᓂᐅᑦᓱᑎᒃ ᐱᒐᓱᐊᕐᑕᒥᓂᒃ ᐱᔭᖃᕐᓂᕕᓂᖏᓐᓄᑦ 

  

• ᐱᐅᓯᑐᖃᕐᑎᒎᕐᑐᒥᒃ ᑖᓃᓯᕐᑎ ᙯᕐᖁᔭᕕᓂᐅᓚᐅᔪᔪᖅ ᐃᓚᐅᖃᑕᐅᖁᔭᐅᑦᓱᓂ ᓄᓇᖃᕐᖄᓯᒪᔪᑦ ᑕᑯᒥᓇᕐᑐᓕᐅᕐᑏᑦ 

ᑲᑎᒪᓂᒻᒪᕆᖓᓄᑦ ᑕᕆᐅᑉ ᐊᑭᐊᓄᑦ ᓂᐅ ᓰᓚᓐ-ᒧᑦ. 

 

• ᓄᓇᖃᕐᖄᓯᒪᔪᖅ ᑮᓈᓕᐅᕐᑎ/ᑮᓇᑉᐸᓕᐅᕐᑎ ᙯᕐᖁᔭᕕᓂᐅᓚᐅᔪᔪᖅ ᒪᕐᕉᓂ ᐱᓇᓱᐊᕈᓰᓐᓂ ᐃᓕᓐᓂᐊᑎᑦᓯᖁᔭᐅᑦᓱᓂ 

ᐊᒥᐊᔨᑲᒥᐅᑦ ᓄᓇᖃᕐᖄᓯᒪᔪᑦ ᓱᐴᒐᕐᑎᒥᒃ ᒫᓴᑦᓯᐅᓯᑦᔅ-ᒥᐅᒍᑦᓱᓂ. 

ᐃᑲᔪᕐᑕᐅᒍᒪᕕᑦ? 
ᐃᑲᔪᕐᓯᔭᐅᒍᒪᒍᕕᑦ ᑮᓇᐅᔭᕐᑖᕋᑐᐊᕈᑎᒥᒃ ᑕᑕᕐᓭᑎᓪᓗᑎᑦ, ᖃᐅᔨᑎᑦᓯᑌᓕᑦᓴᓇᒃ ᓅᓪ ᖃᐱᓪ-ᒥᒃ, ᐱᓇᓱᐊᕐᑕᐅᔪᓂᒃ ᑲᒪᔨ ᑲᓇᑕᒥ ᑕᑯᒥᓇᕐᑐᓕᐅᕐᑏᑦ, 
ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓘᓐᓃᑦ ᑐᕐᖃᑕᕐᕕᖓᓂ ᐅᕗᖓ ᐅᖄᓚᓗᑎᑦ: 1-800-263-5588, ᐅᐃᒍᖓ 4178 ᐅᕝᕙᓘᓐᓃᑦ ᖃᕆᑕᐅᔭᑎᒍᑦ 

ᐊᓪᓚᕕᒋᓗᒍ ᐅᕗᖓ: noel.habel@canadacouncil.ca 

 

ᖃᐅᔨᑎᑦᓯᒍᓐᓇᒥᔪᑎᑦ ᒫᕐᑏᓐ ᑐᕘᕐ-ᒥᒃ, ᐊᐅᒫᒡᒌᕕᐅᑉ ᑐᑭᒧᐊᕐᑎᓯᔨᖓ, ᐅᕗᖓ ᐅᖄᓚᕕᒋᓗᒍ: 1-800-361-5029, ᐅᐃᒍᖓ 243, ᐅᕝᕙᓘᓐᓃᑦ 

ᖃᕆᑕᐅᔭᑎᒍᑦ ᐊᓪᓚᕕᒋᓗᒍ ᐅᕗᖓ: mdufour@avataq.qc.ca, ᐅᕝᕙᓘᓐᓃᑦ ᓵᒥ ᑲᓪᓚᒃ, ᒪᑭᕝᕕᒥ/ᐊᐅᒫᒡᒌᕕᒥ ᑐᕐᖃᑕᕐᕕᒃ, ᐅᖄᓚᕕᒋᓗᒍ ᐅᕗᖓ: 

1-877-625-4845 ᐅᕝᕙᓘᓐᓃᑦ ᖃᕆᑕᐅᔭᑎᒍᑦ ᐊᓪᓚᕕᒋᓗᒍ ᐅᕗᖓ: s_kudluk@makivik.org. 

 


